CONGREGATIO GENERALIS CI
14 octobris 1964

Exc.mus P. D. PericLEs FELICI, arch. tit. Samosatensis, Ss. Con-
cilii secvetarius generalis:

Congregationem generalem 101 moderabitur em.mus ac rev.mus D.
card. Petrus Gregorius Agagianian.

In hac congregatione, venerabiles Patres, vobis distribuetur « Rela-
tio super textum emendatum schematis propositionum de institutione
sacerdotali ». Quod schema suo tempore disceptabitur et suffragationi
subicietur. Etiam hic prae oculis habebitis textum priorem et textum
emendatum fuxta animadversiones iam factas scripto a Patribus.

Uti ceterum prostat in schemate quod nunc discutitur, nempe sche-
mate de sacerdotibus eadem ratio adhibita est, ut videbitis. Ceterum hoc
schema propositionum suo tempore disceptabitur iuxta ordinationes
eminentissimorum moderatorum.

Distribuetur etiam libellus continens nomina commissionum con-
ciliarium. Sunt nomina quae habebantur usque ad diem 4 octobris. Qua-
propter, si quis postea electus est in aliquo munere, in illo libello non
invenitur, uti patet.

Hodie prosequitur disceptatio citca schema de sacerdotibus. Crastina
fiet suffragatio circa propositiones has et disceptatio fit hoc ordine:
velitis, Patres, notas scribere ad commoditatem et memoriam.

Prima suffragatio complectitur prooemium et n. 1; secunda suffra-
gatio, n. 2; tertia suffragatio, n. 3; quarta suffragatio, n. 4; quinta suf-
fragatio, nn. 5-6; sexta suffragatio, nn. 7-8; septima suffragatio, nn. 9-10;
octava et ultima suffragatio, nn. 11-12. Erunt igitur in summa octo suf-
fragationes. Crastina fient quattuor et feria sexta fient ceterae quattuor.

Quoad has suffragationes, prout iam explicatum est, adhibetur triplex
formula: placet, non placet, et placet iuxta modum. Et modi exhibendi
sunt una cum schedula suffragationis. Si modi sunt plures circa eandem
suffragationem, scribantur in diversis foliis ad commoditatem commis-
sionis.

Eadem commissio de disciplina cleri et populi in eo est ut conficiat,
subiciendum postea approbationi Patrum, « Nuntium ad Sacerdotes »
qui est veluti complementum huius schematis quod nune disceptatur,

Uti meministis, Patres venerabiles, elapso anno confectus est hic
Nuntius et multae pervenerunt animadversiones; propositae quoque fue-
runt emendationes. lamvero commissio nostra nunc laborat praecise circa
illum Nuwntium et propositas emendationes ita ut Namtius perficiatur
quantum possibile est ita ut habeat approbationem Patrum.

Uti patet ille Nuntius disceptationi non proponitur, cum iam Patres
modum habuerint suas animadversiones proponendi elapso anno. Ce-
terum, confecto studio, em.mi praesides et moderatores videbunt qua
ratione sit procedendum.

Rogamus etiam Patres ut si circa aliquod schema quod iam discus-
sum est, v. g. schema de apostolatu laicorum, habent animadversiones
scripto tradendas vel quas pronuntiaverint in aula vel quas tantum
scripto exaraverint, illas exhibeant citissime, non post multos hos dies...
multos dies. Nam commissio adlaborare debet et necesse haberet prae
oculis omnes animadversiones. Si quaedam animadversiones tarde per-
veniunt, de iis non potest habere rationem commissio competens. Hoc
dictum sit non solum pro schemate de apostolatu laicorum sed etiam
pro aliis schematibus quae mox discutientur.

Hodie ob completum numerum eorum qui loqui postulaverunt, ad
terminum perducetur disceptatio eorum qui verbo uti petierunt circa
schema de sacerdotibus. Post disceptationem relator huius schematis
verba faciet quorum finis est ut aliquae difficultates iam motae sol-
vantur vel aliqua puncta melius dilucidentur ita ut in proponendis modis
crastina, si quis vult proponere modos, Patres omnes notitias et notio-
nes habere possint de fine, de natura, de scopo huius schematis ita ut
modi inutiles non proponantur. Hic est finis huius brevis relationis fina-
lis, ut ita dicam.

Crastina vero dum fiet suffragatio, inittum habebit disceptatio sche-
matis de Ecclesiis Orientalibus. Post disceptationem huius schematis
habebitur etiam pro hoc suffragatio; quae pracvideri potest tamen tan-
tum pro feria secunda proximae hebdomadae. Exacta disceptatione sche-
matis de Ecclesiis Orientalibus incipiet schema de Ecclesia in mundo
huius temporis cuius relationes iam in promptu sunt sed debent imprimi.

Praevideri potest quod initium huius disceptationis habebitur vel
exeunte congregatione feriae sextae vel initio congregationis feriae se-
cundaze proximae. Distribuetur vobis, Patres, forsan feria sexta in ini-
tio congregationis, relatio vel relationes praescriptae circa illud schema.
Et nunc satis, ni fallor, de notitiis et animadversionibus.

Lego nomina eorum qui verbo uti petierunt circa schema de vita
et ministerio sacerdotali. Sunt em.mi DD. cardd. Tacobus De Barros
Cémara, arch. S. Sebastiani Fluminis Januatii in Brasilia, Ernestus Ruf-

fini, arch. Panormitanus in Italia, Ferdinandus Quiroga, arch. Compo-
stellanus in Hispania; exc.mi DD. loseph Bank, ep. elect. aux. Yauri-
nensis in Hungaria, Salvator Baldassarri, arch. Ravennatensis in Italia,
Antonius Ferreira, arch. coad. Apparitiopolitanus in Brasilia, Ludovicus
Sanchez-Moreno, ep. aux. Chiclayensis in Peruvia, Paulus Latusek, ep.
aux. Wratislaviensis in Polonia, Fernandus Gomes, arch. Goianensis in
Brasilia, Emmanuel Pereira, ep. aux. Conimbricensis in Lusitania, Casi-
mirus Kowalski, ep. Culmensis in Polonia, Demetrius Mansilla, ep. Ci-
vitatensis in Hispania, Victor Garaygordobil, ep. prael. null. Fluminum
in Aequatore, Edmundus Nowicki, ep. Gedanensis in Polonia, Aemilius
Cekada, ep. Scopiensis in Jugoslavia, Marcellus Gonzales, ep. Asturi-
censis in Hispania, Leonidas Proafio, ep. Rivibambensis in Aequatore,
Ernestus Corripio, ep. Tampicensis in Mexico, Laureanus Castan, ep.
Seguntinus-Guadalajarensis in Hispania, Ioseph Kostner, ep. Gurcen-
sis in Austria, Henricus Jenny, ep. aux. Cameracensis in Gallia, Grego-
rius Modrego, arch. Barcinonensis in Hispania, Ioannes Gugié, ep. aux.
Ragusinus in Jugoslavia, Victor Sartre, arch. tit. Beroensis, lacobus
Flores, ep. Barbastrensis in Hispania.

1

Em.mus P, D. TACOBUS carn. DE BARROS CAMARA
Archiepiscopus S. Sebastiani Fluminis [anuarii

Venerabiles Patres,

1. Adhaereo illis omnibus quae heri, in aula conciliari, prolata sunt
ab em.mo card. Meyer et ab exc.mo Théas, episcopo Lapurdensi. Habeo
autem quinque breves observationes quas humiliter pando.

2. Censeo in prooemio faciendam esse distinctionem inter sacer-
dotium sacramentale et commune. Nonne prooemium est velut status
quaestionis alicuius theseos' ut res bene intelligantur? Ideo pag. 7
lin. 11, post vetba « esse discipulum » addere potest® « quarnws sacet-
dotio sacramentall auctum », Vel aliquid simile.

3. In n. 3, pag. 9, quando de pietate sacerdotali sermo est, nihil
dicitur de exercitiis spiritualibus quotannis setio peragendis, quod mi-
rum est, utpote necessarium ad renovandum spiritum et apostolatus
fervorem.

4. Quoad distributionem cleri, pag. 11, n. 8, ut rite fiat, debemus
supponere laborem — in promovendas vocationes et circa seminarium —

ex parte’ episcoporum in dioecesibus pauperioribus. Alicquin non vi-
detur iustum, juvare dioeceses quae de hac activitate minime curant,
ut suis viribus seipsas provideant. Ubi autem, nonobstante conatu dioe-
ceseos, desunt sacerdotes et seminaristae, vere dighum et iustum est eam
adiuvare, et quidem generose,

5. Idem dicendum est de ultimo inciso n. 12, pag. 13: « Valde
etiam commendatur ut dioeceses divitiores adiuvent pauperiores ». Uti-
que. Sed quando administratores dioeceseos se movent et media im-
pendunt ut res in dies meliores evadant. Alioquin, etiam inutilia fierent
auxilia externa, quando ipsi administratores res oeconomicas gerere
nesciunt vel non valent.

Hic* si episcopus talento administrativo careat, sicut et ego, Con-
cilium administrationis’® ex viris peritis seligat et nominet.®

6. De n. 11, pag. 13. Circa aequam remunerationem clericis pro-
videndam. Optime! Mihi perplacet, Sed videtur necessaria aliqua di-
stinctio, quia non omnes sacerdotes in cura animarum adlaborant. Sunt
professores in Universitatibus et Collegiis Status, sunt Cappellani Mi-
litares et alii qui menstruam remunerationem fixam recipiunt; et quidem
independenter a ministerio sacerdotali stricte. Sunt etiam parochi reli-
giosi cum suis vicariis cooperatoribus qui suum modum vivendi habent,
diversum a sacerdotibus saecularibus in cura animarum laborantibus.
Omnia haec difficulter solvuntur in praxi. Solutio est indubitanter in
educatione cleri, circa paupertatem. Sed si unice parochi et vicarii
cooperatores saeculares debent vitam pauperiorem amplecti, forsitan
multi mutabunt officium paroeciale in alia melius remunerata. Et sic
paroecias derelinquunt.

Conclusio. Antequam regulae statuantur pro unaquaque regione,
conferentia episcoporum illarum regionum attente et caute procedant,
ita ut sacrificia ne cadant tantummodo super aliquos, et fortasse #risti-
tiae " super illos qui magis laborant in dioecesi. Solutionem universalem
non inveni, sed variae methodi experiri possunt.

Demum tota haec quaestio magis videtur pertinere ad schema de re-
gimine dioeceseos.” Dixi.

In textu scripto tradito: ' deest. 2 addatur. 3 deest. " De ce-
tero. 5 administrativum. ¢ deest. 7 deest. 8 de pastorali episco-
porum munere in Ecclesia.

2

Em.mus P. D, ERNESTUS carp. RUFFINI
Archiepiscopus Panormitanus

Venerabiles Patres,

Quae in praesenti schemate scripta inveniuntus sapientiam et pru-
dentiam commissionis conciliaris, cui officium erat illud conficiendi, ma-
nifestant: idcirco gratiae eidem persolvendae sunt.

Mihi tamen liceat pauca animadvertere ut schema — etsi natura
sua breve — numeris omnibus absolutum fiat.

I - Ante omnia paucis verbis celebranda essent, ad modum intro-
ductionis, ut hesterna die scite innuit em.mus Meyer, sacerdotii dignitas,
sublimitas et finis, Sacerdotes enim a Deo singulariter vocati, ut Christi
sacerdotium participarent, et ab episcopc — cui munus fuit, formi-
dandum gravissimumque de eorum idoneitate iudicare — per sacram
ordinationem divina potestate ornati, finem sanctissimum prosequun-
tur. Ministri enim Christi et dispensatores mysteriorum Dei, qui sunt,
ea cum hominibus immensa communicant beneficia quae a Jesu Christo
Redemptore parta sunt...

Ad maximum sacerdotum decus, qui potestate fruuntur omnem hu-
manum modum excedente — Corpus scil. et Sanguinem Iesu Christi
consecrandi et condonandi peccata — sufficeret inserete in textum prae-
conium S, Ioannis Chrysostomi: « Sacerdotium enim in terra peragitur
— inquit — sed caelestium ordinum classem obtinet... Non enim homo,
non angelus, non archangelus, non alia quaepiam creata potestas, sed
ipse Paracletus hoc officium ordinavit: qui manentibus in carne auctor
fuit ut angelorum ministerium animo conciperent »...2

Quod propono eo vel magis — ut opinot — expostulatur quia
schema, magna ex parte, admonitionibus constat: e. g. sub n, 1 pag. 7
et 8: « Sacerdos... memor sit se cum omnibus christifidelibus Domini
esse discipulum... studeat igitur cum fidelibus Iaicis opera coniungere,
honore eos praeveniat etc. »;

Sub n. 2 pag. 8: « Sacerdotes... prae ceteris fidelibus animo ab
immodico amore rerum temporalium soluto eluceant... atque ab omni
specie vanitatis tam in vestibus ferendis quam in titulis vel honoribus
quaerendis fugiant etc. »;

Sub n. 3 pag. 9: «verbum Dei praedicantes, quod docuerint
observent... Rectam intentionem peculiaremque spiritum asceticum in
implendo pastorali munere colant etc. »;



406 ACTA CONC. VATICANI 1T — PERIODUS 1II

Sub n. 4 pag. 10: « Auxilium humanum et spirituale libenter fe-
rant erga confratres... ». Et ita porro.

Adhortationes istae utiles sunt; sed ne immoderatis censuris adver-
sus clerum ansa praebeatur, quasi sanctissimae vocationi suae non pa-
reat et ne’® existimatio sacerdotis minuatur apud populum, nonne op-
portunum esset laudes guogue * gratesque referre maximas sacerdotibus
quamplurimis qui magnis iacturis, in locis asperis summa cum pauper-
tate et continua sua ipsorum abnegatione vitam heroicam vel fere heroi-
cam degunt, ministeria sacra, cotidie Deo et animabus servientes, fide-
liter adimplent?

Id saltem pro certo habeant sacerdotes, et in primis parochi, Con-
cilium Oecumenicum magni facere eorum virtutes et opera; ipsi vero
ptae mente constanter habeant caelestia praemia a Iesu Christo promissa
discipulis quos divini munetis sui adiutores fieri voluit,

IT - Deinde secundo, concinne ex sacerdotii eximia dignitate fluit
necessitas peculiaris sanctitatis quae sacerdotes sublimi sua missione
in dies digniores efficiat. Proinde in textu statim colligere et perficere
iuvabit quae sub nn. 2 et 3 dispersa sunt. Sanctitas enim sacerdotalis
sine dubio alenda et fovenda est oratione, praesertim piissima Missae
celebratione, meditatione cotidiana, attenta divini Officii recitatione
(quae in textu siletur), ferventi devotione erga B.mam Virginem, exami-
nibus, quae dicuntur, conscientiae, frequenti confessione sacramentali
et assiduitate patris spiritualis, ... etc.

Item cum sanctitate, quam necesse est habeant sacerdotes, profecto
sociari nequeunt superbia, avaritia, acidia, huius mundi cupiditates, cum
e contra consocientur ..." castitas, oboedientia episcopo, solemniter pro-
missa in sacra ordinatione, et zelus animarum,

IIT - Tertio loco significari deberent — quantum fieri potest —
ordinatim munia sacerdotalia, saepe cum acerbis incommodis coniuncta,
nimirum: praedicatioc Fvangelii, catecheseos secundum varios populi
ordines explicatio, patientia in confessionibus sacramentalibus fidelium
excipiendis, visitatio infirmotum, efficax praesentia in christianis conso-
ciationibus laicorum, tutela operariorum, subsidium multiplex pauperi-
bus exhibendum. In his autem, et reliquis caritatis operibus, Christi
ministri praeclaro vitae suae exemplo semper praeeant.

Hoc loco insuper grata esset #f opinor  multis sacerdotibus singu-
laris mentio ministerii paroecialis, quod maximi est momenti etiam
nostra aetate,

IV - Demum normae quae spectant ad sacerdotum incardinationem
et excardinationem sub n. 8 ..." ad beneficia ¢t ad bona ecclesiastica sub

n. 9 .. ad aequam remunerationem clericorum sub n. 11 ..." et ad ho-
nesta iustaque stipendia iis solvenda qui sacerdotibus quoquo modo fa-
mulantur — de quibus heri optime locutus est exc.mus Ioseph Hiltl,
ep. aux. Ratisbonensis —, positis hic summatim aliquot principiis, aptio-
rem locum invenient in Codice Iuris Canonici propediem retractando.
Dixi.

In textu scripto tradito: ' (cf. Ep. apost. Officiorum omnium: AAS., 14
(1922), p. 449. Quod testimonium iteratur a Paulo VI f,r. in Ep. apost.

Summi Dei verbum: A.AS., 55 (1963), p. 984). ! (De sacerdotio, 3, 4).
¥ neve. * deest. > exercitiis spiritualibus. 6 praesertim., 7 deest.
¥ pag. 11-12. ? pag. 12 ® pag. 13.

3

Em.mus P. D, FERNANDUS carp, QUIROGA Y PALACIOS
Archiepiscopus Compostellanus

Venerabiles Patres,

Imprimis adhaerco libentissime his quae nunc dicta sunt ab em.mo
card. Ruffini in laudem et honorem sacerdotum nostrorum. Et nunc di-
cam ' quae in schemate nostro’ continentur promissionem efficiunt ma-
gnam pro vita sacerdotum magis magisque in Ecclesia Deo tradita et
servitio animarum. Quare non possum schema non laudare in universum.

Facile tamen apparet laborare defectu structurae internae nervosae
et logicae « organizationis » propositionum. Facile etiam cernitur schema
potius quam aspectus internos vitae sacerdotalis aspectus externos, ut
conversatio cum fidelibus, massa bonorum communis, etc. quae omnia
certe optima sunt, considerare.

Sed in clariore Iuce ponendi videntur huiusmodi aspectus interni et
vita interior sacerdotum spiritusque quo debent illa externa peragi. Ve-
rum quidem est hos internos aspectus non omnino omitti, quin immo
et expresse pulchra traduntur de tendentia ad sanctitatem quae valde
placent. Sed nihil dicitur de officio efiam * valde praecipuo et specifico
in ministerio sacerdotum, iuxta definitionem muneris sacerdotalis datam
a S. Paulo, scil. « pro hominibus constituitur in iis quae sunt ad Deum,
ut offerat dona et sacrificia pro peccatis » ...". Hoc autem munus repa-
randi pro peccatis propriis et plebis sibi commissae ..., ope sacrificiorum
aliorumque bonorum operum, videtur negligi non debere, si vita sacer-
dotalis eiusque ministerium attenditur profunde et mens animadvertit
ad sequentes rationes:

1. Propter honorem Dei, qui cordi esse debet sacerdoti, fideli et
ministro.

2. Propter bonum plebis, ut Deus avertat indignationem ab illa.
Idque maxime proponitur in S. Scriptura et Liturgia (v. g. Feria IV Ci-
nerum: « Inter vestibulum et altare plorabunt sacerdotes... et dicent:
Parce, Domine, parce populo tuo... »). Idipsum suadent exempla San-
ctorum dui, ut S. Carolus Borromeo, B. Joannes de Avila, S. Ioannes
B. Vianney, in re pastorali maxime excelluerunt,

3. Denique propter bonum ipsius sacerdotis, quia spiritus repara-
tionis valde exstimulare potest eius ascesim et vitam ferventiorem,

Ideo propono wt® in initio n. 3 ..., ante verba quae nunc leguntur,
sequens paragraphus vel aliguid simile®. « Sacerdotum primarium est
officium pro hominibus constitui in iis quae sunt ad Deum, ut offerant
dona et sacrificia pro peccatis ...’. Ideo eis cordi sit, utpote ministris
Domini fidelibus, laesum honorem divinum pro viribus reparare, tum
oblatione sacrificiorum, quemadmodum pro populo ita etiam et pro
semetipsis ..."" ceterisque sacerdotibus, tum exercitio aliorum bonorum
operum et proprio ministerio. Vere conscii sint peccata plebis sibi com-
missae, siquidem condolebunt iis qui ignorant et errant ..." zelum urgere
debere sacerdotum intercedentium ad Dominum ut parcat populo suo
ne det hereditatem suam in opprobrium ...", Hic ardor, e divino Corde
haustus, satisfaciendi pro peccatis, ut exemplum fert sacerdotum “ qui
in re pastorali eminuerunt, stimulus exstabit semper ad perfectiora
sectanda ». Sequitur postea: « Sacerdotes peculiari ratione ad sanctita-
tem tendant oportet, etc. » ut in texta. Dixi.

In textu scripto tradito: ' deest. 2 de vita et ministerio sacerdotali.
3 deest. * (Hebr. 5, 1). 5 (Hebr. 5, 2-3). ¢ fortasse addi possit.
7 (Quae in ministerio sacerdotali elucere debent). ¥ deest. * (Hebr. 5, 1).
© (of. Hebr. 5, 3). W (cf, Hebr. 5, 2). 2 (cf. Toel 2, 17). B san-
ctorum.

4
Exc.mus P. D. IOSEPH BANK

Episcopus tit. elect. Materianensis, aux. laurinensis

Venerabiles Patres,

Interlocutio modesta mea et brevissima respicit tantum n. 9 sche-
matis « de remuneratione aequa clevicorum ». Quaedam autem liceat
praemittere quae puto suni alicuius momenti. In hoc sacro Concilio
revera' spectaculum facti sumus mundo et angelis. Totus mundus ca-

tholicus a nobis aliquid extraordinarii, aliquid novi expectat, novas nempe
leges hodiernis rerum circumstantiis accommodatas, in primis autem
nova corda et nova opera.

Caveamus, Patres, ne fideles et sacerdotes nostri decipiantur. In
hoc sacrosancto Concilio, quod aliquo modo examen conscientiae totius
Ecclesiae quoque considerari potest, revera renovatione nobis opus est.
Optima autem renovationis instrumenta sunt non verba sed ipsissima
facta. Verba enim hodiernis temporibus fere omnem vim et potestatem
amiserunt seu, z! ita dicam,’ devaluata sunt.

Facta ab omnibus requiruntur, etiam in Ecclesia. Proh dolor, prin-
cipia pulcherrima socialia et culturalia Encyclicarum Litterarum vel ab
ipsis viris ecclesiasticis vix observantur. Sunt saepe saepius, prob dolor,’
etiam pro nobis « vox clamantis in deserto ». Aliter res se haberet,
Fratres, Patres conciliares,' si ipsi non-christiani videre possent, nos
ipsi serio sumere et in effectum ducere principia a nobis verbis procla-
mata, v. g. quis nostrum recordatur praescriptioni humanissimi® Codi-
cis Juris Canonici: « debent assignare operariis honestam iustamque
mercedem... neque plus eisdem imponere operis quam vires ferre queant,
neque id genus quod cum aetate sexuque dissideat » ...°.

Venerabiles Patres, quaerere quis posset quomodo ea quae superius
dicta sunt referri valeant ad schema de sacerdotibus. Aliqui iocose dicti-
tabant Primum Concilium Vaticanum fuisse Summi Pontificis eiusdem
fura primatus definiendo; hoc alterum Concilium Vaticanum esse epi-
scoporum, illorum iura pressius sub luce collegialitatis determinando,
et Tertium Concilium erit concilium sacerdotum ...". Quidquid sit de
his, certum est schema optimum anno praeterito elaboratum « de cura
animarum » nunc valde decrevisse ..! assumendo modestum’ titulum
Schema propositionum de sacerdotibus.

En propositiones concretae® 1. Systema beneficiorum, quod jam
antiquatum est et ab aliis sacpe sacpius dictum est praevideatur," non
tantum ideo quia illud beneficiarium quasi immobilem reddit qui ad
normam quoque iuris, etsi sit inhabilis, vix loco moveri possit, cum
maximo animarum damno. Praeterea aequitati et iustitiae quoque ob-
stare videtur ut quis ex externa tantum rerum circumstantia etsi minus
dignus longe maiore honorario fruatur guam alii. Unus quidem esurit
alius autem ebrius est.”

2. Bonum esset si " in Beclesia quoque aliguo modo introduceretur
guidam * ordo gradualis servitii, iuxta quem singuli sacerdores® se-
cundum tempus servitii vel * ordinationis, datis temporibus, v. g. quo-
libet triennio, promouverentur.”

3. Iura stolac guippe " modernis auribus aliquo modo offensive vi-

deantur ® quae haud aliquam speciem saltem negotiationis® sapiant
item revisioni subiciantur™ ita ut ex tributis forte * a fidelibus quot-
annis solvendis omnes functiones: baptismus, matrimonium, sepultura,
ctusdem classis omnibus peragerentur.”

4. Si iura stolae alicubi® qualibet ex causa aboleri nequeant, ita
efusdem disciplina mutetur ut indoles eiusdem realis quasi transfor-
metur. At quaeritur cur et quomodo? Laeti videmus in hoc christiani-
tatis maximo templo ex speciali gratia Summi Pontificis feliciter regnan-
tis praeter bismille episcopos...” etiam quosdam parochorum .. re-
praesentantes ... adessc. Sed desunt, utique esse debent, cappellani,
sacerdotes iuvenes. Nunc liceat mibi nomine quodammodo cooperato-
rum vicariorum absentium nonnulla modeste proponere ™

a) Cum iuxta Scripturam Sacram dignus sit operarius mercede
sua et cum sine labore merces vix concz'pz'ai’ur,29 vicarii cooperatores fun-
ctiones parochis reservatas perficientes, stolam vel eiusdem partem legi-
timam semper percipiant ...

¢) In Codice reformando plenius praescribatur relatio inter pa-
rochum et cooperatorem ita ut ne cappellanus merum quoddam’ in-
strumentum eiusdem videatur, In qualibet paroecia ordo laboris ab epi-
scopo approbandus praescribendus esset in quo obligationes unius al-
teriusque concinne determinarentur. Sunt enim nonnullae ® parochiae
ubi cappellani ...* ipsi soli ...* onus diei et quinimmo ...* noctis suppor-
tare coguntur W5

Tertio et ultimo, venerabiles Patres,” sit una ™ revera vita familia-
ris in parochia, sit cor unum et anima una, vita revera christiana et exem-
plaris. Sed imprimis ...* justitia floreat ex qua exoritur pax domestica.”
Dixi.

In textu scripto tradito: ' Nolim abuti patientia vestra. Brevissimus ero

etsi obscurus esse nolim. Certum est. ? deest, ? deest. * deest.
® venerandae praescriptioni. 8 (can. 1524). Nonnunquam nosmetipsos supra
vel praeter mundum collocari videmur, aliis leges et onera imponere, nos autem
ab ipsis dispensatos censemus. 7 1d quoque asseritur episcopi sua optata
assequentes parum eorum curac esse de ceteris sacerdotibus. ¥ et quasi ad
nihilum redactum esse. ° modestissimum. " In concreto munc tantum ad
nn. 8 et 9 de aequa remuneratione clericis providenda, pauca dicenda censemus.
U auferatur, 2 deest, B deest, ¥ introducatur. B deest.
% deest. 7 promoveantur ratione salarii. ¥ quippe guae. 1 sint
offensiva. * negotiationis et simoniae. 2 auferantur. 2 deest.
B peragantur. # sicubi. % quolibet mane uno ore Mea Culpa recitantes.
% ordinis. 7 saltem quibusdam diebus. % ubi est cooperatorum vicario-

rum permagna ordo? Utique impossibile foret vel et repraesentantes eotumdem

hic vocare. Ideo iisdem liceat mihi nonnulla optata amplissimo Patrum conventui
proponere. ® Cum ex modernae sociologiae principiis merces eidem danda
est qui laborem perficiat, et sine labore metces vix concipitur. * Summus
Pontifex feliciter regnans in suo sermone dic 8 iul. 1964 novam sociologiam con-
scribendam esse dixit (L'Osserr. Romz., & 1ul.). 5) Secundum can. 476 § 1 « iusta
remuneratio » eidem assignanda est. Sed quid sit iusta remuneratio? Quid acci-
pient iuvenes eiusdem aetatis et culturae v. g. in officiis Status, tanguam medici
vel alii fungentes? Sacerdotes iuvenes magis autonomae sunt, iniustitiam non
solum agnoscentes, sed etiam aperte denuntiantes. Res ordinata salariorum iuve-
num sacerdotum etiam vocationem promoveret. Verum est non solo pane vivit
homo; sed praeter panem caelestem eodem quoque opus est. 3 simplex.
2 deest. ® nihil omnino facere possunt, alibi vero. * totum. ¥ etiam.
% d) In relatione annua quae de vita pastorali singularum paroeciarum episcopo
mittenda est, non solum parochus teneatur de suo cappellanc informationes epi-
scopo mittere, sed etiam cappellanus interrogandus est ab episcopo de suo prin-
cipali. 7 e), % denique. ¥ ibi. “ deest.

5

Exc.mus P. D, SALVATOR BALDASSARRI
Archiepiscopus Ravennatensis

Venerabiles Patres,

Laeto animo nuntium accepi nostrum schema, prius de sacerdotibus,
nunc de vita et ministerio sacerdotali, esse non solum suffragandum, uti
scriptum erat in notula patribus transmissa, sed etiam discutiendum,
quamvis forma brevissima,

Pariter laeto animo nuntium accepi parochos quosdam in Concilium
admissos esse. Quae dixi repraesentant quamdam comprehensionem
nostram maximi' problematis de sacerdotio, sed non totam compreben-
sionem.’

Nos aliquantulum et spero * fructuose immorati sumus in tractatione
de episcopis et de laicis, sed sacerdotes nostri attendunt a nobis quaedam
proportionata, et non immerito. Si iustum est completare Vaticanum I
circa episcopatum et si justum est agete de activa praesentia laicorum
in Ecclesia, est-ne iustum cooperatores Ordinis nostri quasi secundarie
tractare?

Quapropter ne iustae expectationi nostrorum sacerdotum deficia-
mus, peterem:

1. Nostrum schema vel ab eo consectaria in Codice Iuris Canonici
novi * perficiantur secundum quaedam principia quae infra exponam.

2. .0 Optima fuit heri locutio auditoris laici, sed optima esset et
locutio parochi praesentis in Concilio, quam locutionem enixe peto.

Circa principia reformationis nostri schematis de quo supra dixi,
haec ® synthetice referam:

1. Desideratur magis claritas; plura sunt exempla, quaedam tantum
tangam ": nos agimus de sacerdotibus qui in schemate #oséro * vocantur
et sacerdotes (passim) et presbyteri (passim) et clerici saltem una vice’
Sacerdos in antiquitate fuit terminus quasi reservatus episcopo. Quando
nos invenimus documentum praesertim liturgicum ubi episcopus vocatur
sacerdos critice ordinarie concludimus pro maxima ™ antiquitate. Hodie
sacerdos est titulus fere ' communis pro presbyteris. Non peto tantum *
ut vice sacerdotum dicatur semper,” presbyterorum sed ut semper uni-
voce adhibeatur in schemate " idem terminus., Quandam delucidationem
peterem etiam in n. 2 pag. 9 lin, 10 ubi dicitur: « Sacerdotalis obe-
dientia natura sua differt ab illa quae religiosis vel laicis convenit eo
quod fundatur in ipsa participatione missionis episcopalis »; en petitio
mea: et si religiosus sit sacerdos quomodo tes inter se componuntur?

2. Nos in schemate de Ecclesia quibusdam veris et optimis ez scri-
pturisticis ° verbis usi sumus erga presbyteros; in nostro schemate vi-
tam et ministerium declaramus i. e, petimus sacrificia, sed de iuribus
sacerdotum ™ quando erit sermo? Cooperatores ordinis nostri, adiuto-
rium semper episcopo dederunt, in historia,” in gubernatione Ecclesiae
variis modis sed semper sine detrimento authenticae potestatis episco-
palis. Etiam nunc in codice iuris canonici habentur guaedam * exempla,
e. g. ubi de Capitulis Ecclesiae Cathedralis, de Parochis consultoribus,
de consilio administrationis. Hodie delineanda est nova et pastoralis
forma huius facti inserenda secundum principia in schemata et secun-
dum consectaria® in novo codice iuris canonici.

Optimum est tequitere vitam sanctam ef iustam ® sed iustum est
etiam iura recognoscere si quando sunt,

3. Quaestio oeconomica presbyterorum est valde diversa in variis
nationibus et mutat mutantibus tempotibus sicut res oeconomici *'; potest
etiam et faciliter esse causam dissentionis; quapropter Concilium tan-
gat tantum essentialiter quaestionem et dicat e. g. episcopus pro suo
posse faciat ut unusquisque de suo clero habeat sufficientiam dignito-
sam® ad vitam, relinquendo ommia™ particularia et diversa” confe-
rentiis episcopalibus,

Venerabiles Patres, quae dixi veniunt ex verbis guae audivi a multis
presbyteris ® et ex epistulis multis ® quas a sacerdotibus accepi. Faciat
Deus ut Concilium quod de episcopis et de laicis tam profunde tractavit
non minore gradu tractet et de cooperatoribus ordinis nostri.

In textu scripto tradito: ' deest. 2 deest. 3 deest. * deest.

> Promisimus alio tempore nostris sacerdotibus epistolam conciliarem, et adhuc
haec epistola est exspectatio. Nonne occasio bona nunc evenit dum agimus de

sacerdotibus? 3. ¢ en. 7 deest. & deest. 9 deest. ® deest.
1 deest. 2 deest, B deest, ¥ deest, 5 deest, ¥ veris et
propriis sacerdotibus. 7 deest. % clara, ¥ forsitan nmon tantum in
schemate, sed potius in consectariis. 2 deest. 2 deest. Z deest.
B deest. # deest. 5 deest. % deest.

6

Exc.mus P. D. ANTONIUS FERREIRA DE MACEDO
Archiepiscopus tit. Gangrensis, coad. Apparitiopolitanus

Venerabiles Patres, carissimi Parochi et alii Sacerdotes,

Hoc schema' de vita et ministerio sacerdotali procul dubio, maximi
momenti est pro vita Ecclesiae; qua ratione, dignum videtur quod spe-
cialem locum habeat in ordine eorum omnium quae circa ministerium
Ecclesiae in hac Synodo pettractantut.

Episcopi, tanquam successores apostolorum, munus a Christo acce-
perunt docendi, sanctificandi, regendi, etc. tamen,’ in hoc munere fun-
gendo, praesertim quoad munus docendi et sanctificandi, sunt impares
sine cooperatione presbyteri. Ei debetur, ergo et ratione dignitatis et
ratione officii, magnus honor et gloria.

Presbyter est etenim immediate et principaliter, cooperator episcopi
in praedicando Evangelio, in sacrificio Deo offerendo et in populo chri-
stiano sanctificando. '

Dioeceses dividuntur necessarie in communitates paroeciales ubi
praesentia presbyteri ut parochus nunquam deesse potest. Est vere mi-
les primae frontis illius aciei bene ordinatac Ecclesiae et, post episco-
pum, minister principalis Regni Dei...}

Ex his omnibus patet quod in schemate emendato de vita er mini-
sterio sacerdotali, bene visum sit sacerdoti magnum pondus in ministerio
Ecclesiae tribuendum esse.

Nihilominus, habeo quasdam observationes faciendas scil.:

1. In n. 2, mentio fit de virtutibus a sacerdotibus exercendis. Sed
mihi videtur hoc esse simplex quasi mathematica numeratio, sine ullo
argumento supernaturali. Melius esset dicere quod sacerdos merito vo-
catur alter Christus; debet, ergo, sese in imaginem vivam Christi im-
mutari per imitationem eius virtutum. Virtutes quae in Evangelio tan-
quam essentiales et fundamentales dantur, aliquo modo, ut dicam, virtu-
tes genuinae et cardinales in vita Christi: sunt caritas — humilitas et
amor ctucis...”

a) Caritas nempe erga Deum et proximum. Sine caritate, dixit
S. Paulus in 1 Epist. ad Cor. ... apostolus est « velut aes sonans aut cym-
balum tinniens ». Ministerium quod fundamentum non habet in caritate
non est verum ministerium Christi, qui dixit: « Mandatum novum do
vobis, ut diligatis invicem ...°. In hoc cognoscent omnes quia discipuli
mei estis, si dilectionem habueritis ad invicem » ...". Haec est ratio et
vis, immo, anima, medulla® totius apostolatus.

Haec caritas praeprimis commendatur inter ipsos sacerdotes et po-
tissimum’ commendatur inter sacerdotes et suum episcopum. Ex alia
parte reminiscatur episcopus illorum verborum sacrae liturgiae, in ordi-
natione presbyteri: « Iam non dicam vos servos sed amicos »; quae
verba semper viva manere debent et « in concreto », in praxi, demon-
strari ut facilior reddat oboedientia et reverentia sacerdotis erga suum
episcopum

b) humilites." Dominus enim dixit: « Discite a me quia mitis
sum et humilis corde » ...”, Et exemplum praebuit, dicente apostolo
Paulo: « Semetipsum exinanivit ...". Humiliavit semetipsum factus oboe-
diens ..." ». Ergo humilitas est virtus fundamentalis pro ministerio sa-
cerdotali”

c) Alia virtus guae * genuino ministro Evangelii est amor Crucis
seu abnegatio sui ipsius. Hic ponderentur illa verba Christi: « Si..." ».

Moderator: Exc.me Domine, ea quae dicis sunt pulcherrima, sed
habes adhuc plura dicenda et quidem magis particulart modo? Unde fa-
veas properare ad alia puncta!

Orator: In n. 9 .., ubi dicitur: « et ab omni specie mercaturae
sedulo abstineant », videtur imtroducenda esse quaedam mitigatio in
verbis canonis 142 et in rigore illius decreti S. C. Concilii, diei 22 martii
a. 1950, quoad excommunicationem, quia in aliquibus regionibus sa-
cerdotes ad suam sustentationem providendam ..." ad quandam merca-
turam recurrere debent; at hoc certe permittente et vigilante proprio
episcopo.”

3. Denique tertio, quae in nn. 7 et 8 dicuntur, maximi momenti
sunt nostris temporibus. Revera datur in hodierna Ecclesia terribilis illa
inzequalitas in distributione sacerdotum. Videtur quod ubique terra-
rum datur, proh dolor, insufficientia sacerdotum. Sed hic non loquitur
de insufficientia sed de illa inaequalitate in distributione sacerdotum.
Concedendum est quod sacerdotes non sunt cogendi ut suas diocceses
derelinquant, sed valde laudanda sunt ea instituta quae condita sunt
ad sacerdotes formandos et deinde eos ad alias regiones mittendos. Haec
instituta valde a Sacra Synodo laudanda et commendanda sunt. Haec

est illa vera caritas fraterna in collegio episcoporum; hic est potissimum
ille spiritus collegialitatis in Ecclesia Dei pro populo ® Dei. Dixi.

In textu scripto iradito: ' Schema emendatum. * Attamen. * Epi-
scopus in sua dioccesi est pastor ovium; sed solummodo gregem suum cognoscit
et ab eo cognoscitur per suum presbyterum et nihil episcopus facere potest nisi
ope ministerii sacerdotalis, 1. e. nisi ope sacerdotis, qui commuaitati paroeciali
vel aliis communitatibus, nomine et auctotitate episcopi, praeest. * seu ab-
negatio suiipsius. (13, 2). 6 sicut dilexi vos... T (lo. 13, 34-35).
8 deest. ? valde, 1 Ordinarium, " Deinde necessaria est virtus hu-
militatis. 2 (M 11, 29). B formam servi accipiens.., ¥ usque ad
mortem (Phi. 2, 6-8). 5 sacerdote. % oro. Y quis vult post me
venire, abneget semetipsum et tollat crucem suam et sequatur me » {M£ 16, 24).
« Verbum enim crucis pereuntibus quidem stultitia est; iis autem qui salvi fiunt,
i. e. nobis, Dei virtus est (1 Cor. 1, 18). Ergo amor crucis inseparabilis est ab
amore erga Dominum. In his tribus virtutibus complectitur totus ordo omnium
virtutum quae a sacerdotibus in ministerio exercendae sunt. ¥ pag. 12,
lin. 34. ¥ (et ex lege naturali ius ad vitam habet). ® Ordinario. Sed
haec materia pertinet potius ad commissionem de recognoscende Codice Turis
Canonici.  bono populi.

7

Exc.mus P. D. LUDOVICUS SANCHEZ-MORENO LIRA
Episcopus tit. Nilopolitanus, aux. Chiclayensis

Venerabiles Patres,

Hoc schema propositionum de vita et ministerio sacerdotali mibi
valde placet. Vere laudandum existimo laborem meritissimum peractum
ut in compendium redigantur tot normae quae tam valore pastorali pol-
lent!

Sanctissimus Dominus Noster Paulus VI, f. r., paucis diebus ante
initium huius tertiae sessionis in omnium mentem revocavit quomodo
Concilium in suo labore duo prae oculis continuo habere curet, nempe
signa temporum, de quibus ipse Christus Joquitur, prout legimus in
Evangelio S. Matthaei, 16, 6, et signa Dei, quae ostendunt praesentiam
continuam et operativam Dei in historia humana et in vita Ecclesiae.

Nunc vero, si in concreto consideramus vitam et ministerium sacer-
dotale, mihi videtur inter signa temporis recensendam esse exsistentiam
peculiarium adiunctorum tum socialium tum ideologicorum, quae plus
vel minus voluntarie tendunt ad exstruendum vetrum murum separatio-

nis inter Ecclesiam et civitatem hominum; et, magis in concreto, ten-
dunt ad separationem inter ministerium sacerdotale quod tuetur peren-
nitatem atque efficacitatem missionis salvificae Ecclesiae, et humanas
communitates, ad quarum servitium et salutem consecrantur sacet-
dotes ...%.

Vehementer gaudeo quod in hoc schemate propositionum — non ob-
stante eius brevitate — hoc problema cum serenitate consideratur et
aptissimae solutiones praebentur, praesertim vero in propositionibus
1, 5 et 8. Feliciter prae oculis habita sunt, una simul cum siguis tem-
porum, etiam signa Dei, quae invitant ad necessariam renovationem
ministerii sacerdotalis sub triplici adspectu: 1. Maior appropinquatio
sacerdotis ad homines; 2. plenior cognitio necessitatum pastoralium
nostri temporis; 3. maior mobilitas et specializatio in structuris et in
formis organizativis.

Liceat mihi quaedam dicere de hac triplici necessitate:

Prima necessitas: maior appropinguatio sacerdotis ad homines.

Sacerdos nostri temporis speciali ratione considerare debet magni-
tudinem et dignitatem potestatum, quae sibi conferuntur per sacramen-
tum Ordinis, tendere semper ad servitium communitatis christianae. Ad
quam communitatem sacerdos profunde appropinquare debet, quam
communitatem* ipse sacerdos debet quaerere et adunare, in qua com-
munitate et pro qua communitate vitam suam agere debet. Necessarium
igitur est ut sacerdos praeprimis intelligat et aestimet problemata et va-
lores huius communitatis humanae, ut ea rectius et facilius possit ad
ordinem supernaturalem evehere. Numquam sane, sed praesertim no-
stris diebus, sacerdos considerare potest solummodo se esse ex homi-
nibus assumptum ...*; quia e contra praecipua eius cogitatio esse debet
se esse pro ipsis hominibus constitutum ...°. Sacerdos ergo se limitare
nequit ad celebrationem Sanctissimae Eucharistiae in quiete, et quan-
dogue, proh dolor!, in solitudine templi; sed egredi debet ad vias homi-
num, ut ¢os coadunet et fidem excitet in populo Dei, in cuius nomine
Sacrificium offeret, Sacerdos fteri debet, sicut Iesus in via ad Emmaus,
ambulator prope eos qui sentiunt vacillare suam spem supernaturalem.
Idque facere debet cum patientia et humili perseverantia, cum huma-
nitate et benignitate Christi Domini, quam repraesentat et cuius mini-
sterium exercet. Sacerdos effici debet valde humanus, si vult homines
ducere ad supernaturalia. Et in laicis populi Dei honorare debet magni-
tudinem vocationis christianae quam receperunt, idque tamquam medium
optimum ut ipsos laicos doceat amare et intelligere exigentias aposto-
licas huiusmodi magnae vocationis, et eos impellat, in communi labore

libenter cooperando, ad aedificationem Corporis Christi Mystici, quem
laborem omnes petficere debent iuxta dona et munera quae unicuique
data sint, Omunia quidem haec optime in compendio rediguntur in prima
propositione schematis.’

Secunda necessitas: plenior cognitio necessitatum pastoralium po-
puli Dei.

Non sufficit tamen haec appropinquatio sacerdotis ad populum sive
ad communitatem pro qua ipse consecratus est; necessatium est prae-
terea ut sacerdos — qui est vox Christi — adhibere sciat in omnibus
adiunctis vetba quibus animae indigent in illo momento: scil. magiste-
rium pastorale quod adiuvat ad christiane solvenda omnia problemata,
quod lucem supernaturalem praebet unicuique situationi tum personali
tum sociali. Sed ministerium verbi tale esse non poterit sine continua
et actuali formatione, sine « aggiornamento », ut aiunt, pastorali sa-
cetdotis, Urgentiori adhuc ratione quam medicus, sacerdos, qui est me-
dicus animarum, obligationem habet vi proprii status incumbendi in
studia, ad bene cognoscenda signa seu symptomata, ex quibus diagnosim
formulare poterit ut remedia specifice necessaria adhibeat prout singuli
casus postulent. Sed hoc, nempe praxis pastoralis viva et moderna, ob-
tineri poterit per cursus pastorales et reliqua incepta quae hoc in sche-
mate proponuntur ...".

Tertia necessitas: maior mobilitas et speciglizatio in structuris or-
ganizativis.

Simul autem cum his duobus adspectibus, qui respective characte-
rem habent theologicum-asceticum et formativum, tertius adspectus
complecti debet talem necessariam renovationem ministerii sacerdotalis:
adspectus nempe otganizativus. Exigi nequit ut omnes sacerdotes specifica
praeparatione praediti sint ad exercendas omnes et singulas species la-
boris pastoralis. Neque exspectari potest ut omnes dioeceses ...° sibi suf-
ficiant ad solvenda omnia problemata pastoralia quae in unaquaque ea-
rum contingant. Neque ignorari potest defectus proportionis sane ma-
gnus exsistens in distributione cleri per mundum universum, et exsi-
stentia coetuum socialium — praesertim in ambitu hominum intellectua-
lium et opificum — qui problemata pastoralia admodum peculiaria prae-
bent, ad quae solvenda requiritur creatio « corporum mobilium » sa-
cerdotum qui specifica praeparatione praediti sint. E¢ si (boc)® transfor-
mationes sociales et culturales in mundo nostri temporis postulant ut
organizatio apostolatus — et, in concreto, organizatio ministerii ...
sacerdotalis — fiat juxta criterium maioris mobilitatis, ut sacerdotes
omnia loca adire possint et criterium maioris specializationis, ut neces-
sitatibus omnium hominum consulere possint ...".

n

Quapropter hoc schema propositionum ...” mihi omnino placet et
censeo integrum textum remanere debeve ut et nunc iacet.” Dixi. Gratias.

In textu scripto tradito: ' deest. ? Multa gquidem dici possent circa
haec omnia sub adspectu speculativo et theoretico, sed nobis nunc sufficit con-
siderare realitatem pastoralem, scil. innumera esse obstacula quae in societate
nostri temporis sacerdos superare debet ut per suum ministerium verbum et
gratiam Dei in animas infundere queat. * deest. * (cf. Hebr. 5, 1).
3 (ibid.). ¢ deest, 7 quaeque omnia optandum est ut quantocius ad
praxim deducantur, inxta modum qui magis opportunus appareat in unaquaque
natione et dioecesi, § _ immo, neque provincige ecclesiasticae aut natio-
nes —. $ Magnae, 1 pastoralis. " QOrganizatio territorialis aposto-
latus saecularis in Ecclesia est traditionalis, fundamentalis et necessaria. Sed etiam
necessarium est providere novis adiunctis socialibus et problematibus pastoralibus
nostri temporis, per quaedam incoepta peculiari functionalitate seu « dynamismo »
praedita, Z de vita et ministerio sacerdotali. # valde laudandum ipsum
censeo,

8
Exc.mus P, D. PAULUS LATUSEK

Episcopus tit. Aninetensis, aux. Gnesnensis

Rev.mi Patres conciliares et amantissimi in sacerdotio Christi
Fratres,

Schematis textus nobis propositus mihi placet magis quam prior
de sacerdotibus. Est ille sat bene correctus, in pluribus locis mutatus,
pleniorque propter animadversiones, quas a Patribus Concilii proposi-
tas Commissio in novum inseruit textum. Sed textus ille, ut maximum
adiutorium pro vita, condicionibusque hodiernis fieri possit, paulisper
mutandus est, complendus accommodandusque. Ideo animadversiones
quoad nn. 2 et 3.

In vita spirituali sacerdotis Ecclesiae Christi, ut notum est, elementa
essentialia atque comstitutiva adsunt, quae omnibus sacerdotibus cuius-
libet temporis sunt communia. Sacerdos eo magis erit sacerdos quam
magis ea in vitam suam introducet. Horum elementorum catalogus in
fontibus revelationis, decretis conciliaribus, nec non in magisterio Ec-
clesiae invenitur. Attamen, et alia elementa spiritualitatis sacerdotis ad-
sunt, quae a tempore locoque, ubi sacerdoti oportet vivere ministerioque
fungi, dependent. Quae elementa evolutioni atque mutationi subiciunt,
Unumquodque tempus suas exigentias quoad sacerdotem habet. In no-
stro schemate recte finis huius schematis ad memoriam est revocatus,
nempe: « quasdam breves propositiones normativas redigere, quae com-

plectantur aliquos adspectus fundamentales in vita spirituali, ascetica,
intellectuali, pastorali et materiali sacerdotum » ...!, Si agitur de iis quae
vitam spiritualem asceticamque spectant, schema nostrum magis ista
elementa essentialia et constitutiva demonstrat, quam exigentias pasto-
rales Ecclesiae, quas tempora nostra 2 sacerdotibus postulant. E. c. liceat
mihi nonnulla demonstrare elementa, quae in textu nostro desunt et
quae pro sacerdotibus indicia esse debeant.

1. Non de directivis pro cura pastorali hic agitur, sed potius de
animo personalitateque, quam sacerdos in mundo hodierno debet prae-
bere. Agere enim, uti dicitur, sequitur esse. De formatione illius « esse »
in sacerdotis personalitate agitur.

a) Sacerdos nostri temporis spiritum apostolicam, dynamicum
ac missionarium debet monstrare in contrapositione ad typum staticum,
qui ea guae fuerunt et sunt solummodo conservare vult. Bonum Pasto-
rem imitando sacerdos resentire debet responsabilitatem pro illis, qui
iam ecclesiam non intrant, qui eam deseruerunt, pro fratribus ab Ec-
clesia disiunctis atque pro omnibus non-fidelibus, ut obviam eos exire
sciat ac pro Christo eos lucrifaciat.

b) Sacerdos tempore hodierno indolem et mentem apertam ha-
bere debet, quam opus oecumenicum Ecclesiae nec non praesenna Ec-
clesiae in mundo huius temporis expostulant.

¢) « Sentire cum Ecclesia » animum praebere debet, nempe cum
Ecclesia se renovante, accommodante et, ut dicitur, « aggiornata ».

d) Propositum voluntatemque collaborationis cum laicis in cura
pastorali ad Corpus Christi aedificandum habere debet. Constat, susci-
tationem apostolatus laicorum nec non formationem eorum in paroecia
ab idonea sacerdotis persona dependere. Sacerdos temporis apostolatus
laicorum et Actionis Catholicae in mente aperta esse debet, non invi-
dus in suo officio sed collaborans atque se dividens labore et responsa-
bilitate cum aliis.

2. In schemate nostro pauca sunt indicia necessaria pro sacerdote,
qui consecrare mundum debet, sed eo modo, ut solus in actuali pro-
gressione technica et materiali non demergatur, sed illaesus evadat. Ne
naturalismo et sic dictae « laicisationi » subiciat, sed sicuti forma gregis
ex anima per suam spiritualitatem factus sit.

3. In schemate non est, proh dolor, elaboratus praecise conceptus
spiritualitatis sacerdotis dioecesani, neque elementa quae illam formant
sunt demonstrata. Non agitur hic de sacerdotibus dioecesanis contra
religiosos, qui etiam fructuose operam dant pastoralem, sed de maiori
sacerdotum dioecesanorum « valorisatione » agitur, ut conscientiam sui
status, asceseos propriae atque mediorum ad sese sanctificationem ha-

beant. Dioecesani sacerdotes enim hucusque neglecti esse videntur, Autu-
mant, ascesim monachotum illis sufficere, quod accidit, quia patres spi-
rituales in seminariis atque moderatores exercitiorum spiritualium pro
sacerdotibus haud raro sunt religiosi, qui propriam tradunt eis ascesim.
Attamen in aliis condicionibus sacerdotes dioecesani laborare debent.
Pro religiosis meliores sunt condiciones, nempe: vota, regula, vita com-
munis, quae iis dant adiutorium. Spiritualitas sacerdotis dioecesani pri-
mus pro eo fons et medium sanctificationis fieri debet. :

4. Valde mihi placuit in textu anteriori expressio: « Sacerdotis san-
ctitas proprii munetis adimpletione alitur atque augetur » ..}, quae,
proh dolor, in textu emendato deest. Quae expressio enim rationem pul-
cherrimam propositumque sanctitatis sacerdotis praebet. Cum de pie-
tate agitur sacerdotes dioecesani in tres categorias dividi videntur: alii
in pastorali labore in toto demerguntur, suam vitam spiritualem negli-
gendo, alii nimis multum tempus vitae spirituali dedicant, diligentiam
pastoralem negligendo, alii denique in corde suo sentiunt discordiam,
ab occupationibus pastoralibus fugiendo, ut extra curam pastoralem
semetipsos sanctificent, De tali exemplo sacerdotis agitur, quod et actio-
nis pastoralis synthesis esset, et contemplationis.

Iud erit cum sacerdos in suo ministerio fungendo primordium
fons sunt® et medium suae sanctificationis viderit.

5. Schema nostrum non tangit neque tangere conatur problema dif-
ferentiarum, quae inter sacerdotes seniores et ifuniores inter parochos
et eorum cooperatores accidunt, neque remedia ad unanimitatem mon-
strant. Quod problema vix in unaquaque dioecesi existit post ultimum
praesertim bellum. Seniores prudentiam in Ecclesiam important, iunio-
res laboris zelum. Oportet ut in caritate Dei et Christi unum sint.

Haec sunt animadversiones ad nn. 2 et 3 huius schematis, ut exi-
gentiis Ecclesiae melius correspondere possit. Dixi. Gratias.

1

In textu scripto tradito: ' (pag. 5). ! (pag. 9). * fontem,

9
Exc.mus P. D. FERNANDUS GOMES DOS SANTOS

Archiepiscopus Goianiensis

Venerabiles Patres et Fratres,

Loguar nomine 112 episcoporum Brasiliae et aliarum nationum.
Deceptionem permagnam nobis et plerisque ex vobis schema hoc
de vita et ministerio sacerdotali attulisse, etiam post textum emenda-

tum, non est cur non fateamur. Sacerdotibus autem dilectissimis, qui
nobiscum in vinea Domini laborant, quasi intutiam textum propositio-
num esse putamus, Si enim tanta, tam pulchra et tam sublimia, cum de
episcopis tum de laicis, Concilium Vaticanum IT dicere valuit, cur de
sacerdotibus tam pauca et imperfecta dicuntur? Rectam intentionem re-
dactorum schematis nullomodo ignoramus, immo et laudamus. Exitum
tantum deploramus.

Etenim, praemissa stabilita in pag. 17 relationis circa prooemium B,
de texto elaborando pro utroque clero valitudo, ad hoc duxit ut nec de
clero saeculari nec regulari® vera ratio haberetur.

Praeterea, modus paternalisticus loquendi nullatenus componitur
cum modo theologico et vere pastorali aliorum schematum, et, non raro,
sacerdotibus v. g. ubi de paupertate agitur, de vita communi, deque
omni specie vanitatis vitanda, tam in vestibus ferendis quam in titulis
vel honoribus quaerendis, suadetur quod ne pro nobis quidem ipsis
statuere ausi sumus.

Aliud omnino est quod sacerdotes nostri carissimi a nobis expectant,
venerabiles Patres, textum scil. in quo intimius penetretur ipsius sacet-
dotii theologia, et inde deducatur vera imago sacerdotalis vitae Christo
sacerdoti conformata, et wera imago® ministerii sacerdotalis secundum
speciem Ecclesiae in sua plenitudine nunc restauratam et secundum exi-
gentias legitimas hominum guae* etiam dum in tenebris ambulant et
viam et veritatem et vitam quaerunt illius Aeterni Sacerdotis qui in
sacerdotibus nostris dilectissimis perseverat,

Quare, venerabiles Patres, proponimus, et vos em.mos moderatores
enixe rogamus, ut re maturius perpensa, actualis textus nondum suffra-
gationi subficiatur, sed novus et condighus textus redigatur, in proxima
IV sessione conciliari discutiendus et suffragandus.

Alias observationes particulares secretariatui generali sctipto trade-
mus libenter, sed, venerabiles Patres, ne trahamur periculo festinationis,
quod perfectioni opponitur: sacerdotium nimis magnum et sacrum est
ut de eo festinanter loquamut.

Sacerdotibus nostris, in partes Domini nobiscum vocatis, huius sal-
tem testimonii amoris et venerationis debitores sumus. Gratias. Dixi.

In textu scripto tradito: ! deest. ? cleri saecularis nec regularis, 3 deest.
qui.

[Adbaeserunt etiam] Excmi PP, DD. Francisco Austregésilo de Ataydo,
José Lamartine Soares, José Alberto de Castro Pinto, Vicente de Paulo Araujo
Matos, Antonio Batista Fragoso, José Costa Campos, Walmor Battu Wichrowski,
Milton Corréa Peteirz, Manoel Lisboa de Oliveira, David Piciio, Jodo José da

Motta e Albuquerque, José Newton de Almeida Batista Pereira, Bernardo José
Bueno Mielli, Romeu Alberti, Manoel Pereira da Costa, José Medeiros Leite,
Joaquim de Tange, Augusto de Carvalho, Adelmo Cavalcante Machado, José Maria
Pires, Oscar de Oliveira, Antonio Barbosa, Pedro Paulo Koop, Jodc Resende
Costa, Adriano Hipdlito F. M., Belchior da Silva Neto, José Bezetra Coutinho,
Manoel Tavares de Araujo, Edmundo Luiz Kunz, Claudio Colling, Frei Alexandre
Cesario Minalli, Geraldo Ferreira Reis, Jofo (azza, José Terceiro de Souza, José
Nicomedes Grossi, Edilberto Dinkelborg, Severino Mariano de Aguiar, Afonso
Niehues, Vicente Marchetti Zioni, Nivaldo Monte, Waldyr Calheiros de Novais,
Altivo Pacheco Ribeiro, José Eugenio Correa, José Pedro de Araujo Costa, Aniger
Francisco Maria Melillo, Raimundo Castro e Silva, Otdvio de Aguiar, José de
Almeida Batista Pereira, Geraldo Maria Moraes Penido, José D’Angelo Neto,
Othon Motta, Hugo Bressane de Araujo, Avelar Brandao Vilela, Jodo de Souza
Lima, José Gongalves da Costa, Alberto Gaudéncio Ramos, Antonio Campelo de
Aragio, Zacarias Rolim de Moura, Walfrido Teixeira Vieira, Candido Padin
0O.5.B., Wilson Laus Schmidt, Gregorio Warmeling, Pedro Felipak, Ruy Serra,
José de Aquino Pereira, José¢ Melhado Campos, José Adelino Dantas, Helder
Pessoa Camara, Antonio de Castro Mayer, Acicio Rodrigues Alves, José Thurler,
Adolfo Luiz Bossi, Amadeo Gonzalez Ferreiros, Gabriel Paulino Bueno Couto,
Epaminondas José de Araujo, Delfim Ribeiro Guedes, Paulo Hipélito de Souza
Libério, Luiz Victor Sartori, José Medeiros Delgado, José Mauro Ramalho Alarcon
Santiago, Aristides Pirovano, Salomao Ferraz, Andreas Makarakiza, Michel Ntuya-
jaga, Louis Bigitumwani, Andre Perraudin, José Vicente Tédvora, Clemente
Isnard, Jodo Batista Motta e Albuquerque, Jorge Marcos de Oliveira, Eugenio
de Aradjo Sales; José Varani; Antonio Lima dos Santos, Joio Hoffmann; Gae-
tano Michetti, aux. Fermi; Stanislau van Melis; Luis Yafiez R. T., ob. Los An-
geles; Aloisius Lorscheider, ep. Angelopolitanus; Roberto Cdceres, ep. Melensis;
Mario Cornejo R., ep. tit. Sanavensis; Ernesto Costa, ep. Inhambane; Quirinus
A. Schmitz, ep. Tedéfilo Otoni; Benedeto Coscia, ep. Jatai; Alberto Etges, ep.
S. Crucis in Brasilia; Miguel D’Aversa, ep. tit. Macri; Ioannes H. I. Tielbeek,
ep. tit. Tipasa in Numidia; Tiago Ryan, ep. tit. Margensis; Henrigue Golland
Trindade; Cesaric Minali.

Emendationes additae:

In congregatione generali 101, verbum fecimus pro totali retractatione sche-
matis « De vita et ministerio Sacerdotali », nomine 112 Patrum, quorum relatio-
nem ad calcem huius interventionis, iterum transcribimus. Quod autem tunc pro-
misimus, emendationes nostras scripto tradere quibus diffusius sensum nostrum
aperiemus, officium libenter adimplemus.

1. Mens nostra, imprimis est, schema istud, non forma propositionum, sed
constitutionis vel decreti exarare omnino oportere, quod et quaestionis momentum
et sacerdotum expectatio necnon cum laicorum apostolatu similitudo exigunt, et
quin necesse sit speciale aliud « Nuntium » parare,

2. Cum autem « De religiosis » distinctum schema elaboratum sit, in hoc
schemate aperte declaretur agendum esse de sacerdotibus in vinea Domini laboran-
tibus, ratione habiia tantum eorum sacerdotii, et nulla consideratione facta diver-
sarum earum humanarum conditionum, nempe utrum sacerdotes saeculares an
religiosi sint necne. Quae propria religiosorum sunt, ad schema « De religiosis »

mittantur; hic tantum de sacerdotibus wut talibus agatur et de eorum ministerio,
qued eius conditionis ipsa ratio est.

Oblivisci, enim, non potest sacerdotium non esse, ut tale, viam perfectionis
acquirendae. Est, natura sua, «servitium », est « missio », est « constitutio »
quae, quibusdam hominibus, gratuito Dei dono, praebetur, in aliorum servitium,
nam sacerdos « ex hominibus assumptus, pro hominibus constituitur, in iis quae
sunt ad Deum ».

Dum ergo status tethosus est libera ahquorum hominum electio qua Dei
gloriam quaerunt propria sanctificatione mediante, praecipue per strictac obser-
vationis viam consiliorum evangelicorum, sacerdotivm electio est a Deo facta:
« ab hominibus assumptus », siquidem nemo sumit sibi honotem nisi qui vocatur
a Deo tamquam Aaron, pro hominum servitio; « pro hominibus constituitur »,
siquidem omnibus omnia facti sumus, ad Dei gloriam: « in iis quae sunt ad Deum »,
siquidem « ad hoc venit Filius » et ad hoc sacerdotes mittuntur, « sicut Filium
misit Pater ».

Sacerdotibus, igitur, qui et religiosi sunt, quaedam possunt, ex eo quod reli-
giosi sunt, commendari in schemate « De religiosis », ut, in specialibus circum-
stantiis laborantibus, viam petfectionis, quam elegerunt, ne obliviscantur, immo
intellegant novo titulo ac ratione, per fidelem votorum adimpletionem, ad per-
fectionem tendere. Non ideo tamen tenendum est ut « typum » perfecti sacer-
dotis illud quod religiosi sibi elegerunt, quasi tantus sanctior sit sacerdos, quantum
magis ad hoc « typum » accedat.

Certo certius, sacetdotes saeculares debent perfectionem quaerere, non tamen
secus, quamvis a fortiori, ac omnes alii christifideles, Haee sacerdotalis perfectio
in ipsa vita sacerdotali qua tali ponenda est, nempe, in fideli responsione electioni
divinae ad sese pro hominum servitio devovendo, et non, ut ita dicamus, « paral-
lela » via, seu ipsae vitae sacerdotali addita.

Quod ut fat, intimius penetranda est ipsius sacerdotii theologia, nempe divi-
nae electionis et missionis ut origo, totalis caritatis fraternitatisque suiipsius obla-
tionis ut medium, et Dei gloriae in mundo ut finis.

Ea quae Dei sunt quaerentes et non sua sacerdotes, ut tales, parati esse debent
et pro fratribus anathema fieti in Christo Tesu. Non enim ex hominibus assumun-
tur ut ab hominibus separentur, sed ut pro hominibus constituantur, ad imaginem
Filii Dei, Aeterni Sacerdotis secundum ordinem Melchisedech, in omnibus, praeter
peccatum, hominibus similes effecti, cum eis, immo et cum peccatoribus, conver-
santes et manducantes. Quod et nervose S. P. Paulus VI feliciter regnans nobis
advertit: « Quoniam hominum coetui nulla salus afferri extrinsecus potest, opus
est utique, ut pritmum, non secus atque Verbum Dei, quod seipsum fecit homi-
nem, eorum vitae formas induamus, quibus Christi nuntium delaturi sumus; opus
est deinde uf, nullo nobis dato praecipuo fure, nulloque interiecto perplexi ser-
monis discrimine, in communem aliorum morem, dum tamen sit humanus et ho-
nestus, aheamus: in morem ptaesertim minimorum, si modo illud consequi volu-
mus. ut alteri nos et audiant et intellegant; opus est deinde ut, antequam logqua-
mur, multum operae hominis voci. guin potius animo audiendo demus, utque
postea hominem non tantum intellepamus et ohsetvemus, verum etiam quantum
fieri possit, eius voluntati obsequamur; opus est deinde, ut ea re quod hominum
pastores, patres et magistri esse cupimus, idcirco eotum fratres agamus » (Encycl.
Titt. Ecclesiam Suam, ed Vaticana, pp. 42.43}.

Quae quidem, dum sincero animo fiant, scil., si sacerdotes caritate Christi
urgente sese totaliter in hominum servitium impendant, nullus est qui dubitet
eximios tandem aliquando magistros, non tantum verbo sed exemplo opere et
veritate omnium christianarum virtutum, sicque ministerium sacerdotale et alios
et ipsos sacerdotes sanctificans erit, ut opottet.

3. Ex hac quoque sacerdotali theologia desumantur munera sacerdotalia quae-
nam propria sint, non autem ex humana ordinatione alia ceteris praestantia ex-
tollendo. Nam parochi vel non parochi, aliaque similia, sacerdotes participes sunt
triplici munere Christi, sacerdotali nempe, prophetico et pastorali; quod integrum
munus ab omnibus et ubique exercendum est, quaecumque sint peculiariter eis
in christiana communitate ordinanda commissa.

Praecipue autem, ex hac sacerdotii theologia, in lucem ponatur sacerdotii
unitas, et inde deducatur, ut eius naturae conformis, necessitas vitae communi-
tariae ferendae, quae « vitae communi », sensu canonico intellecto, aequiparanda
non est nec convenit, sed illo spiritu fraternitatis, et communi consilio et mutua
adiutrice opera et communibus pastoralibus conatibus, sacerdotum inter se et
sacerdotum cum episcopo, qui et ipse sacerdos est, quamvis altioris gradus,
fulcitur.,

4. In hoc vero mutuo, quamvis ordinato, conatu in Dei voluntatem quae-
rendam, et in conscientia corresponsabilitatis pastoralis, illa stat promissio oboe-
dientiae quam episcopis praestant sacerdotes, sacrae ordinationis die, non autem
in quadam caeca ac servili conformatione aliquorum voluntatum unius episcopi
voluntati, sicut ipso Ordinationis ritu demonstratur, cum neo-presbyteros deoscu-
lans episcopus eos iam non servos sed amicos vocat, eo quod inter ipsos iam omnia
communia sunt,

3. Castitatem vero quod attinet, fusius eiusdem declarentur fundamenta theo-
logica, quod in sui ipsius totalis et voluntariae deditionis situm est, dignitas
quoque extollatur ac valor pastoralis et mysticus. Paternitatem spiritualem sacer-
dotum, erga filios in Chtisto spiritualiter genitos, inter et naturalem paternitatem
relatio instituatur, ut demonstretur immolatione quam faciunt sacerdotes legitimi
usus sactamenti matrimonii, potius quam inficere, ad hoc tendere ut efficacius et
sublimius, in plano totali, cooperentur creationi, quae non modo naturalis sed ipsa
supernaturales vita, hominibus cooperantibus, perfecte comprehenduntur.

Sed aperte declaretur etiam sacerdotium inter et matrimonium non dari ex
rei natura radicalem oppositionem, quod et evidenter apparet ex more Orientalium
aliquorum etiam nostris diebus.

Nec obliviscatur spei christianze verbum facere illis qui, quovis tempore et
quavis de causa, pristiham generosam oblationem lugent. Ne ipsi tractentur quasi
si melius esse si nati non fuissent ita ut nonnisi desperationis via eis relinquatur.
Pastorali ac materno animo, Ecclesia sacerdotes suos debiles et claudos, caecos ac
duces caecorum alloquatur et ad spem erigat. Nullum enim est peccatum et nulla
infirmitas quae, gratia et misericordia divina, remitti vel sanari nequeant.

6. Ex hac quoque theologia sacerdotii, et non ad religiosorum imaginem,
deducatur spiritus ille paupertatis, cuius quidem, non tantum a sacerdotibus, sed
a tota Ecclesia, exemplum dari oportet. Christus enim, sacerdotum prototypus et
pauper fuit, ita ut nec ubi caput reclinaret habere et, divitiis spretis, uni Deo
adorare et ipso soli servire exemplo suo oportere demonstravit ac evangelizare

pauperibus, non ut aliqua individualis praeferentia suipsius sed ut ad essentiam
missionis a Patre receptae ut signum praebuit.

Ecclesiastica autem decreta quae, statutis temporibus ut sacerdotes a divitiis
quaerendis, et honoribus immoderato animo averterent, statuta sunt, non simpli-
citer sacerdotibus nostrorum tempotrum applicentur, quasi Concilium confiteretur
maior vel saltem sacerdotum magna pars scandalum esse hominibus, dum e contra,
paupertas et indigentia plurimorum sacerdotum ad hoc pervenit ut potius, diebus
nosiris, motivum sit quo multi vocationem sacerdotalem sequi renuant.

7. Quaedam quoque pastorales normae omittendae non sunt, sed nobis pla-
ceret si ita redigantur ut quae sacerdotibus secundi gradus commendamus et nos
ipsos facere et docere paratos esse dicamus.

[ Adhaeserunt etiam] Exc.mi PP. DD. Francisco Austregésilo de Atayde,
José Lamartine Soares, José Alberto de Castro Pinto, Vicente de Paulo Araujo
Matos, Antonio Batista Fragoso, José Costa Campos, Walmor Battu Wichrowski,
Milton Corréa Pereira, Manoel Lisboa de Oliveira, David Picdo, Jodo José
da Motta e Albuguerque, José Newton de Almeida Batista Pereira, Bernardo
José Bueno Mielli, Romeu Alberti, Manoel Pereira da Costa, José Medeiros
Leite, Joaquim de lLange, Augusto de Calvalho, Adelmo Cavalcante Machado,
José Maria Pires, Oscar de Oliveira, Antonio Barbosa, Pedro Paulo Koop,
Jodo Rezende Costa, Adriano Hipélito O.F.M., Belchior da Silva Neto, José
Bezerra Coutinho, Manoel Tavares de Aravjo, Edmundo Luiz Kunz, Claudio
Colling, Frei Alexandre Cesario Minalli, Gerardo Ferreira Reis, Joio Gazza, José
Terceiro de Souza, José Nicomedes Grossi, Edilberto Dinkelborg, Severino Ma-
riano de Aguiar, Afonso Niheus, Vicente Marchetti Zioni, Nivaldo Monte, Waldyr
Calheiros de Novais, Altivo Pacheco Ribeiro, José Eugenio Corréa, José Pedro
de Araujo Costa, Aniger Francisco Maria Melillo, Raimundo Castro e Silva, Otédvio
de Aguiar, José de Almeida Batista Pereira, Geraldo Maria Moraes Penido, José
D’Angelo Neto, Othon Motta, Hugo Bressane de Araujo, Avelar Branddo Vilela,
Jodo de Souza Lima, José Gongalves da Costa, Alberto Gaudéncio Ramos, Antonio
Campelo de Aragio, Zacarias Rolim de Moura, Walfrido Teixeira Vieira, Candido
Padim O.8.B., Wilson Laus Schmidt, Gregorio Warmeling, Pedro Felipak, Ruy
Serra, José de Aquino Pereira, José Melhado Campos, José Adelino Dantas,
Helder Pessoa Camara, Antonio de Castro Mayer, Acdcio Rodrigues Alves, José
Thurler, Adolfo Luiz Bossi, Amadeo Gonzalez Ferreiros, Gabriel Paulino Bueno
Couto, Epaminondas José de Araujo, Delfim Ribeiro Guedes, Paulo Hipélito de
Souza Libério, Luiz Victor Sartori, José Medeiros Delgado, José Mauro Ramalho
Alarcon Santiago, Aristides Pirovano, Salomdo Ferraz, Andreas Makarakiza, Michel
Ntuyajaga, Louis Bigitumwani, André Perraudin, José Vicente Tdvora, Cle-
mente Isnard, Jodo Batista Motta Albuquerque, Jorge Marcos de Oliveira, Fran-
cisco Anstregésilo Atayde, Henrique Golland Trindade, Jodo Hoffmann, Antonio
Caetano Lima dos Santos, José Varani, Fugenio de Araujo Sales, Geraldo Mi-
chelleto Pellanda, Stanislan van Melis, Robetto Melensin, Luis Yanez ob, de
los Angeles, Alvarus ep. Stugelopolitanus, Mario Cotnejo, Tomds Telelarel, Anto-
nio Maria Alves da Siqueira, Ernesto de Paula, Alberto Etges, Miguel D’Aversa,
Jodo H. J. Tielbeek ep. tit. Tipasa in Numidia, Tiago Ryan O.F.M., Armando
Cirio, Jaime Schuck.

10

Exc.mus P. D. EMMANUEL DE IESU PEREIRA
Episcopus tit. Praemetiensis, aux. Conimbricensis

Venerabiles Patres, dilectissimi Parochi, ceterique Sacerdotes,

I. Ad n. 9 schematis emendati de vita et ministerio sacerdotali haec
observare velim:

Traditionalis est in Fcclesia, docta a theologis et canonistis, haec
bonorum clericorum ' divisio, scil.:

a) patrimonialia, quae clericus, tanquam privata persona, quo-
cumque titulo profano, v. g., ex haereditate, legato, donatione, etc.,
possidet; .

b) guasi-patrimonialia, sen quasi-ecclesiastica vel casualia, quae
clerico adveniunt, occasione sacrarum functionum; ut sunt missarum vel
concionum stipendia etc. A. v., quae clericus habet ex titulo spirituali,
sed non ex beneficio ecclesiastico;

c) parcimonialia, quae clericus parcius vivendo retinet e reddi-
tibus beneficii, quae rationabiliter in sustentationem suam impendere
potuisset; . ,
d) beneficialia seu ecclesiastica, quae e redditibus beneficii eccle-
siastici clerico dantur.

Omnes docent de omnibus his bonis, exceptis quae stricte ecclesia-
stica seu beneficialia sunt, clericam liberrime, sicut quivis alius civis
christianus, disponere posse. Si qui peculiares limites ipsi apponuntur,
id unice oritur ex obligatione scandali vitandi vel modestiae clericalis,
ifuxta sacros canones, servandae. Nulla lex ecclesiastica hactenus lata est
ut mihi videtur® quae directe hunc liberum usum bonorum patrimonia-
lium, quasi-patrimonialium et parcimonialium impediat clericis non-re-
ligiosis, qui spiritu paupertatis ornari debent, sed voto paupertatis non
detinentur.

De bonis stricte ecclesiasticis canon 1473 ita statuit: « Etsi bene-
ficiarius alia bona non beneficialia habeat, libere uti frui potest fructi-
bus beneficialibus qui ad eius honestam sustentationem sint necessarii;
obligatione autem tenentur impendendi superfluos pro pauperibus aut
piis causis ».

Honesta sustentatio autem aestimanda est, inspectis locis, tempore,
dignitate, etc. clerici. Nomine honesiae sustentationis venit quidquid
moraliter necessarium est ad victum, vestitum, honestas recreationes et
etiam convivia moderata ipsorum clericorum. Clerici sub gravi tenentur

in pauperes aliave opera pia erogare, quae sibi e bonis ecclesiasticis, de-
tracta honesta sustentatione, supersint, Haec obligatio multis sacris ca-
nonibus edicitur et a nemine in controversiam vocatur,

Hi sunt limites clarae et traditionalis doctrinae de bonis clericorum.
Practerea etiam traditionale est hoc comsilium quod frequenter apud
quasdam Constitutiones synodales invenitur, nempe: Per se decet ut
clerici piis operibus destinent quidquid ipsis superest emolumentorum
quae ex sacris functionibus vel earum occasione obtinuerint.

Schema emendatum de vita et ministerio sacerdotali ab hac doctrina
traditionali videtur averti, quod erit anxietati et scrupolo clericis non-
nullis huius temporis, generatim in non parvis difficultatibus economi-
cis versantibus — quod inopportunitatem huius novae dispositionis
ostendit.

In textu legitur « Meminerint Ecclesiae ministri... bona quaelibet
— tum ecclesiastica proprie dicta, tum quae occasione exercitii cuiusdam
ecclesiastici officii clerici sibi comparant — secundum rei naturam atque
juxta antiquitus inductam et ab Ecclesia firmatam consuetudinem, de-
stinari ad cultum divinum ordinandum, ad honestam cleri sustentatio-
nem procurandam, necnon ad opera sacri apostolatus vel caritatis prae-
sertim erga egenos exercenda ».

Hoc, ut apparet, non in omnibus cohaeret cum doctrina traditionali
et pracsertim quia ex consilio, ut hactenus, transit ad hoc arctissimum
praeceptum, videatur n. 9, pag. 12, lin. 29°* « Itaque nemini ungquam
licet officium ecclesiasticum quaestui habere redditusque ab eo prove-
nientes in propriae rei familiaris amplificationem impendere », quod si
respicit bona guae occasione exercitii cuiusdam ecclesiastici officii cle-
vici sibi comparant, i. e., ut videtur, de bonis quasi-patrimonialibus,
minus conveniens * videtur dictum et, mea humili sententia, commissioni
corrigendum vel tollendum vel saltem enucleandum, ne videatur doctri-
nam traditionalem hactenus professam abripere.

Haec, venerabiles Patres, mibi videntur digna quae a nobis mutare
perpendantur, ideoque ea iudicio omuium... ea iudicio digna sunt quae
a nobis mature perpendentibus... indicio omnium bumiliter subiicio, tie
obliviscamur proverbium <« summum ius, summa iniuria »°

II. Tandem ad n. 7 -— de sacerdotum sollicitudine omnium eccle-
siatum — ad similitudinem cum episcopis, quibus in Motu proprio Pe-
storale munus benigne concessum est a Summo Pontifice Paulo VI feli-
citer regnante, ut « confessiones fidelium, etiam religiosarum, ubique ter-
rarum audiendi, nisi loci Ordinarius expresse renuerit », hoc humiliter
propono pro sacerdotibus tum regularibus cum saeculdribus a suis Or-
dinariis ad confessiones audicndas approbatis ut ipsis liceat confessiones

fidelium audiendi (et de religiosis mulieribus in casibus in iure provi-
sis) in tota sua natione, nisi loci Ordinarius expresse renuerit.

Bonum spirituale fidelium aliquando et frequentia hodierna sacer-
dotum itinerantium hoc suadent ...°.

Moderator: Exc.me Domine, tempus exactum est.

Orator: Dixi.

In textu scripto tradito: ! ecclesiasticorum, ? deest. ¥ deest.
* recte. 5 deest. § Sacerdotes tantum illis facultatibus quas a suo Ordi-
nario acceperant, fruerentur. Hoc esset etiam aliqua sollicitudo sacerdotum pro
animabus totius suae nationis, pastotraliter utile pro fidelibus atque sacerdotibus
iucundissimum et adiunctis hodiernis valde accommodatim. Hoc 2 iure cancnico
v. g. constaret.

11
Exc.mus P. D. CASIMIRUS TIOSEPH KOWALSKI

Episcopus Culmensis

Venerabiles Patres, carissimi Fratres Sacerdofes,

Schema emendatum in tantum placet in quantum claram expositio-
nem principiorum practicorum ' de vita et ministerio sacerdotali exhi-
bet ...’ Insuper speciali laude digna® est mentio de instauratione vitae
communis sacerdotum in n. 4 ...', Circa guam instaurationem*® duas ob-
servationes humiliter propono:

1. Sicuti secundum verbum Domini’® pauperes semper habebimus
nobiscum ita etiam semper in Ecclesia aderunt sacerdotes solitarii quibus
vita communis physice vel moraliter impossibilis evadit. Experientia
constat hos sacerdotes non raro multas difficultates experiri in vita sua
spirituali et apostolica propter solitudinem in qua vivunt soli cum solis
paroecialibus conversationem habentes. Sed insuper ipsa dignitas, vita,
missio, et officium sacerdotis gravissimam rationem praebet ut sacerdos
flat obiectum speciale, specificum, et — propter utilitatem Ecclesine —
principale curae animarum.’

Ideo summi momenti est in his circumstantiis ut confratres sub
auctoritate Summi Pontificis et ® Ordinarii veram et completam curam
animarum talium sacerdotum ex caritate suscipiant et strenue magno
cum zelo exerceant. Munus confessarii ordinarii et extraordinarii con-
fratrum maximae indigentiae respondet et bene confectum unum ex
criteriis authenticae et perfectae vitae spiritualis sacerdotum existit”’
Idem dicendum est de munere patris spiritualis sacerdotum de quo mu-

nere heri carissimus Kubaric locutus est de quo heri in hac aula audi-
vimus."

Ideo valde adprobanda est introductio per S. Synodum huius mu-
neris in tota Ecclesia. Experientia pastoralis quindecim annorum nos
edocuit, hoc munus pattis spiritualis sacetdotum praecipue et practico
modo ' maximo cum fructu exerceri in communitate decanatus sive vi-
cariatus foranei * ubi nempe tempore recollectionis menstruae pater spi-
ritualis conferentiam asceticam suis confratribus facit et confessiones ex-
cipit. Ideo haec cura animarum sacerdotum per confratres explenda ut
officium pastorale nobilissimum et utilissimum sacerdotis certo certius
digna est speciali mentione in n. 4, quia indispensabilis evadit ** ad san-
ctitatem sacerdotalem assequendam.

2. Secunda observatio: Experientia plus quam centum annorum
probat vitam spiritualem et apostolicam sacerdotum multum adiuvari
per associationes sacerdotales a Sede Apostolica approbatas, uti e. g.
Unio Apostolica Sacerdotum Saecularium, Unio Cleri pro Missionibus
et Associatio Adoratorum SS. Sacramenti. Exemplum vitae S. Pii Papae X,
guia in vita sodalis activus et propagator Unionis Apostolicae existebat
et in patria nunc eiusdens Unionis est caelestis patronus,” probat quan-
tam utilitatem Ecclesia et sacerdotes ex associationibus huius generis
haurire possunt, His temporibus Unio Apostolica maximum meritum
habet elaborandi banc spiritualitatem sacerdotum sacerdotibus saecula-
ribus propriam, de qua ante pauca momenta Dominus Latusek locutus
est.”” Insuper expetrientia pastoralis curae animarum sacerdotum ™ per
viginti ultimos annos in patria nostra collecta probat, quod temporibus
difficillimis pro vita spirituali et apostolica sacerdotum ef pro fota Ec-
clesia U praxis regulae harum associationum una cum fidelitate erga co-
tidiana officia sacerdotalia animas sacerdotum egregie sanctificat, robore
confirmat et fidelissimos et obsequentissimos erga Sawctam Sedems, Ec-
clesiam, et episcopum reddant.”

Quapropter humiliter peto ut Sactosanctum Concilium in huius sche-
matis n. 4 ..." principium legitimitatis et utilitatis associationum sacer-
dotalium a Sancta Sede confirmatarum benigne recipiat et explicite ad-
probet. Dixi. Gratias.

In textu scripto tradito: ' deest. 2 In specie laudandum est in n, 3
(pag. 9, linn. 36ss.) subsidia ad vitam interiorem fovendam explicita mentione
enumerari. ¥ laude dignum. * (pag. 10, lin. 23). ’ guae. ¢ Tesu.
7 deest. 8 deest. ¥ constituit, 1 heri sermo in hac aula erat. 1 pra.
ctice. 12 decanatu. B deest. ¥ tmembri et propagatoris Unionis Apo-
stolicae in via et Patroni efusdem Unionis in patria. % deest. ¥ sacerdo-

talium, T deest. % episcopum, FEcclesiam et Sanctam Sedem reddit.
¥ pag. 10, lin. 24.

Animadversio addita: ad n. 8, pag. 17, lin. 8. Ante mentionem de associatio-
nibus piis inserendum esse censeo aliquod verbum de cura animarum confratrum:
« Curam animarum confratrum in communitate patroeciae, decanatus vel dioecesis
maxime cordi habeant, praecipue munus patris spiritualis sacerdotum in decanatu
vel dioecesi exercendo ». Ratio: In multis dioecesibus munus patris spiritualis
confratrum in communitate paroeciae, decanatus vel dioecesis degentium iam in-
stitutum est et optimos fructus facit. Insuper unusquisque sacerdos confratrem
suum uti speciale obiectum curae animarum in casu necessitatis vel opportunitatis
consideret oportet. Sic enim periculum solitudinis efficaciter evitari potest. Ideo
mentio de speciali cura animarum confrattum suorum per sacerdotes facienda ad
mentem et instructionem episcopi nullo modo in schemate omitti potest.

12
Exc.mus P. D. DEMETRIUS MANSILLA REOYO

Episcopus Civitatensis

Venerabiles Patres,

Schema dighum quidem est laude, quia clare et distincte enunciat
principia fundamentalia ministerium sacerdotale attingentia. Praeoccu-
pata tamen commissio, ex brevitate schemati imposita, nimis expositio-
nem contraxit, ideogue schema nimis praecisum apparet, non satis expli-
citum in aliquibus locis, et sine iusto pondere erga complexum. Itaque
liceat quasdam animadversiones facere, non censurae causa, sed ut iu-
stam perfectionem et circumscriptionem adquirat.

1. Hoc cogitandum et prae oculis habendum, Concilium Vatica-
num II esse, in primis, renovationis concilium, ut toties nunciavit fe-
licis recordationis Papa Toannes XXITI et postea renunciavit Summus
Pontifex Paulus VI ...

Primus, in Encyclica Ad Petri cathedram, die 29 iunii 1959 .2

Et idem finis renovationis* a Paulo VI memoratur in allocutione ha-
bita die 29 septembris 1963, quando inchoata fuit altera Concilii Oecu-
menici Vaticani IT sessio ...*.

Sed haec spiritualis renovatio ita ab Ecclesia quaesita et semper a
Concilio confirmata, utpote conditionis expresse pastoralis, non alia
eveniet via quam per sacerdotes, et eorum cura et labore pastorali, Hac
de causa quodammodo dici potest, ex omnibus schematibus Concilii,
aliquem ex primis locis, ne dicam absolute primum, huic schemati de sa-
cerdotibus, tribui debere. Optandum igitur esset, ut hoc capitale mo-

mentum quodam modo in prooemio emineret, quamvis breviter dum-
taxat et formula quadam praecisa.

2. Idea centralis in n. 2 proposita (Sacerdotum cum laicis conversa-
ti0), licet optima et excellens sit, significare nitidius oporteret virtutes
supernaturales et naturales, gravius primas ponderando,” quibus semper
sacerdos dioecesanus primas partes tribuere debet in sua missione pasto-
rali. Prae oculis enim apparet hodietnum periculum praeferendi virtu-
tes naturales ex aperta proclivitate ad exaggeratum humanismum. Ex
alia parte® quaenam sit vis obligatoria harum virtutum non indicatur,
et tamen desideratur, nec indicantur formae concretae, quibus in praxi
haec virtutes reducantur. Etiam hoc significandum est, quod in hac de-
dicatione et consecratione ministerio aliorum, locum eminentem habere
debet virtus humilitatis, cuius nec nomen quidem in schemate, saltem
clare, legitur, et tamen de illa exemplum eloquens dedit et illi magnum
locum tribuit Tesus Christus, « qui cum in forma Dei esset, non rapinam
arbitratus est essc aequalem Deo » ...".

3. Cum in n. 3 medii praecipui sanctificationis enumerantur, nimis
vage, non absolute, quodam etiam timore hoc fit, in eo quod ad obliga-
tionem attinet, Deest, v. g. summatim indicare exercitia annualia, se-
cessum mensualem, saltem ut commendatio et desiderium cursus asce-
ticus-pastoralis saltem per sex menses protractus post quinque annos vel,
si magis placet, post decem annos experientiae in re pastorali.

Verum est mentem commissionis non fuisse haec media sanctifica-
tionis praetermittere, cum in adnotationibus dicat: « Commissio tamen
opportunum duxit haec omnia particularia remittere ad Directoria post
Concilium redigenda vel ad commissionem Codicis Iuris Canonici re-
cognoscendum ». Hoc tamen satis non est. Coram sacerdotibus, et ut
exemplo sit ipsis fidelibus, maioris semper erit et auctoritatis et effica-
citatis, quod haec pietatis formae in normis conciliaribus, quae ad clerum
attingunt, inscribantur, quamvis breviter et presse.

Cum in hoc schemate agatur de quaestione maximi momenti pro
renovatione spirituali Ecclesiae, primo proposito huius Concilii, non
timeamus proponere fusius et exigere a nostris sacerdotibus illas normas
et vitae rationes, congruentiores sanctitati eorum status et necessitatibus
et exigentiis nostrorum dierum.

Haec erit, sine dubio, via brevior, ut Ecclesia illam perfectam spe-
ciem consequatur, quam lesus Christus voluit dare, « u¢ sit sancta et
immaculata »

Si Patres Concilii Tridentini de laboribus suis lactabantur et gau-
dentes sese amplectabantur, cum probatum et confirmatum viderunt de-
cretum de institutione Seminariotum, nihil laetius atque iucundius Pa-

tribus Concilii Vaticani II, quam suis sacerdotibus relinquere monu-
mentum indeficientis memoriae et fontem perennem sacerdotalis san-
ctitatis.

Conclusio: ..}

1. Capitale momentum huius schematis in prooemio clare appareat
propter summam gravitatem argumenti in re pastorali.

2. Valor intrinsecus schematis respondere debet spei totius cleti et
ipsorum ftdelium; ideo virtutes supetnaturales et eorum vis obligatoria
accurate significentur, et etiam humilitas, ut virtus fundamentalis, nu-
meretur.

3. Inter media sanctificationis exercitia annualia, secessus menstruus,
cursus asceticus pastoralis, saltem per sex menses, et post aliquod tem-
pus experientiae in vita pastorali, expresse indicari debent. Dixi.

In textu scripto tradito: ' quem Deus sospitet. 2 (AAS., 51 [1959],
p. 511): Toannes XXIII ita suam mentem aperiebat: « Quae quidem suavissima
spes iam nos duxit vehementerque excitavit ad propositum illud publice annuan-
tiandum, Oecumenicum scil. cogendi Concilium ad quod sacrorum antistites de
gravibus religionis rebus tractaturi, ex universo terratum orbe convenient, ea
praesertim de causa, ut ad catholicae fidei incrementum et ad rectam christiani
populi morum renovationem deveniatur, utque ecclesiastica disciplina ad nostro-
rum temporum necessitates aptius accommodetur », * deest. 4 his vetbis:
« ... praecipuos huius Concilii fines ad quatuor redigimus capita, quae sunt, notio
vel, si magis id placet, conscientia Ecclesiae, eius renovatio, unitatis redintegratio,
inter christianos univetsos et Ecclesiae collocutio cum nostrae aetatis hominibus »
{A.AS., 55 [1963], pp. 847 et 850-852). 5 indicando. ¢ deest. 7 sed
semetipsum exinanivit formam servi accipiens in similitedinem hominum factus
et habitu inventus ut homo » (Phil. 6, 7). 8 «ut exhiberet ipse sibi gloriosam
Ecclesiam, non habentem maculam aut rugam aut aliquid huiusmodi, sed ut sit
sancta et immaculata » (Epb. 5, 17). ? Unde ad modum conclusionis.

13

Exc.mus P. D. VICTOR GARAYGORDORBIL BERRIZBEITIA
Episcopus tit. Pudentianensis, prael. null, Fluminum

Venerabiles Patres et carissimi Sacerdotes,

Aligua de relationibus sacerdotum ad episcopum, de quibus fere
nibil in schemate et perpauca in dissertationibus.'

In nova configuratione ecclesiali, episcopi constituuntur quasi cen-
trum totius renovationis pastoralis in Ecclesia. Ad hunc finem facilius

obtinendum ...°, quaeritur maior disponibilitas sacerdotum in manibus
episcopi. Immo, cum episcopi habeant quodammodo responsabilitatem
universalis Ecclesiae, statuitur possibilitas destinandi aliquos ex suis sa-
cerdotibus ...* extra propriam dioecesim in quamcumque terrarum orbis
partem.

Haec nova episcopi et Ecclesiae dioecesanae configuratio, praesertim
quod ad sacerdotes attinet,' quamvis ex una parte omni laude digna sit,
consideranda est etiam sub alio aspectu aliquo modo diverso, sed aeque
Ecclesiae essentiali; sub aspectu, nempe, Ecclesiae quatenus est etiam in-
stitutio humana, simul ac divina, quae proinde habet quasdam leges ex
ipsa natura humana derivatas et quae, hac de causa, praetermitti ne-
queunt, nec ob rationem supernaturalitatis Ecclesiae.

Nunc vero, in omni institutione humana augmentum potestatis seu
auctoritatis socialis caute est accipiendum. Harmonia enim dynamica
necessaria est ad bonam vitam socialem gerendam, quae quidem sup-
ponit aequilibrium omnium virium in societate concurrentium, Dantur
enim quaedam tensiones quae legitimae, immo et necessariae sunt. Et
quae pariter variae sunt secundum varias temporum necessitates ac mo-
dalitates. Sed semper in quoddam aequilibrium venire debent.

In nostro casu, in Ecclesia nempe dioecesana, hoc aequilibrium, seu
intelligentia harmonica, in primis et quam maxime, inter episcopum et
sacerdotes quaerendum ac statuendum est; quod certe non facile * appa-
ret: in schemate ® e contra, difficilius evadere posset ex eo quod, ex una
parte, augeantur et consolidentur iura episcopi et, ex alia, nihil fere di-
catur de iuribus sacerdotum.

Certe, in schemate de Ecclesia statuitur, quoad rem, aliquid maximi
momenti; nempe, quod « presbyteri, vi sacramenti Ordinis, sint ad divi-
num cultum consecrati et ad divinum ministerium ordinati ». Sed cum
in sua potestate ab episcopo omnino pendeant, optandum esset dicere
etiam aliqua de iuribus sacerdoturn’ tam singulatim quam collective
sumptorum, ad illam harmonicam unionem inter episcopum et sacerdo-
tes facilius obtinendam.

Inter iura personalia guod attinet,® praeter illud quod spectat’® ad
congruam sustentationem ..." in quantum fieri posset, manifestanda esset
sacerdotibus illa ratio suprema agendi episcopi, i. e., « bonum anima-
fum », ne nimis ratio oboedientiae urgeatur, Nam nostris maxime tempo-
ribus, iam diu firma manere non potest apud sacerdotes auctoritas epi-
scopi sola ratione auctoritatis, quamvis ejus origo divina exaltetur et
specialis Spiritus Sancti assistentia multoties invocetur; quod quidem
non necessario et veluti ' a priori supponit in sacerdotibus defectuosam
oboedientiam. Et si agatur de dispositionibus, quae, quamvis poenales

28

non sint, poenale quid sapiunt, maxime audiendi essent sacerdotes et
attente perpendendae rationes ab ipsis allatae.

Demum, statuendum esset aliquod medium gquo sacerdotes tuti ac
securi se sentiant, praesertims velate ad illam quasi ommimodan: dispo-
nibilitatem in manibus episcopi, contra possibiles et — parcatis mibi,
quaeso, Patres, hanc meam audaciam — contra possibiles episcopi arbi-
trarietates. Nam episcopi non sumus confirmali in gratia, nec infallibi-
les in nostris decisiontbus, nec immunes ab omni sequela peccati ori-
ginalis "

Quoad presbyterium autem collective sumptum iam in antiquissima
traditione apparet episcopo intime coniunctum in regimine Ecclesiae,”
ut constat ex ipsis adnotationibus schematis de Ecclesia, guas omitto."

Etiam illa celeberrima sententia S. Ignatii Antiocheni, qua tantum
utimur, aliquando et abutimur, episcopi, nempe, « nihil sine episcopo »,
egregie loquitur de munere presbyterii in Ecclesia. Nam, ni fallor, sen-
tentia completa S. Ignatii Antiocheni ita sonat: « Nihil sine episcopo
et eius presbyterio ».

Aliunde, haec doctrina de munere presbyterii in Ecclesia maxime con-
sona est naturae Ecclesiae, nam episcopi egent * concursu presbyterii et
quidem concursu plene personali et non tantum mechanico. Presbyteri
debent enim esse vere collaboratores episcopi et non tantum executores.
Concursus mere mechanicus non esset normali cursui institutionis hu-
manae cONsoNus.

Bonum commune exigit quidem in Ecclesia oboedientiam subdito-
rum,” sed etiam activam eorum participationem. Et haec participatio
activa presbyterii in Ecclesia dioecesana debet dari non in tantum guan-
tum episcopus ea benigne velit uti, sed in quantum bonum dioecesis ea
eget et presbyterium eam praestare possit ac debeat.

Tandem, presbyterium sensu supra dicto " videtur omnino necessa-
rium ad omnem improvisationem in actione pastorali vitandam et ad
quamdam continuitatem in rebus magni momenti in Ecclesia dioecesana
obtinendam, nam episcopus posset quovis momento vel a vita decedere
vel ad aliam sedem  destinari, sed presbyterinm manet,

His prae oculis habitis, ad modum conclusionis, haec proponere
audeo. Ut in Codice reformando™ haec duo™ statuantur:

1. In unaquaque dioecesi statuatur — ad modum presbyterii —
coetus seu consilium © presbyterorum, qui vere vitam dioecesanam cogno-
scant et ita veri episcopi consultores esse possint. Hic coetus sex presby-
terium ® efformari posset a sacerdotibus gu:* Operum dioecesanorum
curam ac responsabilitatem gerunt ® et ab aliquibus aliis ab ipsis sacer-
dotibus directe designatis.

2 et ultimo. In rebus maioris ® momenti, episcopus teneatur au-
dire presbyterium, statuendo in unoquoque casu sive de consilio sive
de consensu, eodem modo ac cum agitur de Capitulo, quod quidem,
nostris temporibus, non respondet ™ necessitatibus et finibus supra di-
ctis. Dixi.

In textn scripto tradito: ' deest, 2 sub duplici aspectu potestates seu

facultates episcoporum augentur; statuitur nempe quaedam decentralizatio relate
ad S. Sedem et.  * ad activitates apostolicas.  * deest. * clare. ¢ deest.
7 presbyterorum. ¥ sacerdotum. ¥ attinet. ® maximi momenti esset
statuere aliquod medium quo legitime uti possent, tempore opportune, contra
possibiles arbitrarietates episcopi., Nam episcopi non sumus confirmati in gratia.
Nec infallibiles in nostris decisionibus. Nec immunes ab omni sequela peccati
originalis. 1 deest. 2 deest. B deest. 4 Audiamus aliqua: « Pre-
sbyteros habeatis ut senatum Dei et concilium apostolorum ». « Presbyteri hono-
rentur tanquam apostoli et consiliatii episcopi et corona Ecclesiae; sunt enim
consilium et curia Ecclesiae ». « Cum episcopo presbyteri sacerdotali honore con-

functi ». 5 episcopus eget. % sacerdotum. " In hoc sensu. Bdeest.
¥ dioecesim. 2 restructuratiope C.I.C. 2 deest. 2 deest. 2 deest,
¥ deest. B gerentium, % magni. 7 jam non satisfit.

14

Exc.mus P, D. EDMUNDUS NOWICKI
Episcopus Gedanensis

Venerabiles Fratres,

Omisso introitu, statim ad meritum propero.! Ad pag. 7, n. 1, ad
lin. 21: ..? fraterna ratio® conversationis sacerdotum cum fidelibus uti-
que quam maxime " commendandam est’” Re sane vera a laicatu valde
desideratur. Nihilominus tamen laici, ab Ecclesia abalienatis vel immo
atheis haud exceptis, in ratione se gerendi sacerdotis semper atque omni-
bus in circumstantiis praeprimis alterum Christum videre cupiunt.

Ut igitur verba illa schematis iz liz. 21° ab omnibus sacerdotibus
recte intelligantur, addantur verba: « In conversatione igitur cum fide-
libus, nunquam obliviosus, se ipsis semper atque omnibus in circum-
stantiis Christum Dominum repraesentare, sit libenter » etc., iuxta
schema.

IIT. Ad par. 9, n. 3, lin. 38, post verbum « oratio » addantur
verba: « frequens, altera saltem quavis hebdomada, confessio apud
stabilem de regula confessarium ». Ratio haec est: si in schemate coti-
diana oratio mentalis,” recte quidem, specialiter signatur, eo magis in-

culcanda videtur maioris adhuc momenti frequens confessio ac quidem,
apud confessarium stabilem, quae quidem praxis haud satis observatur
magno cum causae Del damno,

IV. Ad pag. 10, n. 4 et pag. 10 n. 5. Textus hi conferantur et
coordinentur cum iis, quae habentur in schemate de pastorali episco-
porum munere in Ecclesia ... Rationes autem hae sunt:

4) imprimis, ne bis idem dicatur, sicuti nunc habetur.” Unum
saltem  exemplum afferam: In schemate de pastorali episcoporum mu-
nere ..." legitur: « omnes sacerdotes dioecesani uniti inter se sint », In
praesenti vero schemate ,..” idem statuitur iisdem fere verbis: « Sin-
guli presbyteri confratribus suis wniantur... ».

by Altera ratio coordinationis istorum textuum est ut anomalia
quaedam vitentur, Exempla in scriptis tradam.

V. In genere ad rem notandum videtur sequens:

Cum speciale habeamus schema de vita et ministerio sacerdotali,
aptius ac utilius in hoc praecise schemate colligantur praecepta ac mo-
nita vitam et ministerium cleri respicientia, quae dispersa inveniuntur
sive in schemate de pastorali episcoporum munere sive in schemate
de Ecclesia. _

Idque eo magis, cum in schemate, cuius titulus de pastorali episco-
porum munere, propositiones non episcopos sed directe et immediate
et unice © sacerdotes respicientes, haud congruant cum praedicto titulo
schematis.

Altera ex parte, ea, quae de episcoporum officiis habentur in sche-
mate de vita et ministerio sacerdotum ... aptius et utilius transferantur
in textum schematis de pastorali episcoporum munere.

VI. Pag. 8 post n. 2. Addatur specialis numerus, in quo sacerdoti-
bus clare ac perspicue exponatur, quonam modo sese gerere debeant in
politicis nec non in ordine ad associationes laicales. Ratio est, cum causae
illae sacerdotibus semper fere, nostris autem temporibus, in maiori sal-
tem parte mundi, speciali quadam vi difficultates, periculosas quidem,
provocent. Quapropter sacerdotes claris normis hac in re quam maxime
indigent easque postulant.

Valde quoque utilia essent propositiones quaedam de ratione se
gerendi sacerdotum in ordine ad proprias familias, ne scil. sese a fami-
liis, consanguineis et affinibus abuti sinant. Exemplum lucidissimum hac
in causa praestitit piae memoriae S. Pontifex Ioannes XXIII.

VII. Ad pag. 12, n. 10, lin. 37; loco « relicto » ponatur verbum
« suppresso », Ratio est, cum verbum « relinquere » haud synonymam
habeat significationem. Re sane vero inter venerabiles Patres iam discu-

titur uttum verbum « relicto » in lin. 37 intelligendum sit eo sensu,
quod systema sic dictum beneficiale ulterius conservandum sit an sup-
primendum.

Circa vero rem ipsam concors omnino sum, cum iis, quae iam heri
alius exc.mus Pater animadvertit, scil., institutum beneficii supprimen-
dum esse, cum circumstantiis nostrorum temporum omnino haud adae-
quatum sit ac in maxima parte mundi realiter iam non vigeat. Quae
tandem suppressio maxime consonabit cum iis, quae in nn. 11 et 12
proponuntur,

VIII. Pag. 13, lin. 4; loco « collata » ponatur verbum « constituta ».

Ratio est, cum verbum « constituta » respondeat notioni canonicae ...*,

dum verbum beic adhibitum ® « stabilis collatio » in ordine ad officia
ecclesiastica univoco sensu juridico carent,

IX. Pag. 13, n. 11, post lin. 23; addantur verba, humili voto meo,”®
quibus episcopo, audito Capitulo vel immo de consensu Capituli ...”,
potestas fiat, summam statuendi redditvum officii, ultra quam sacerdos
non facit suam ..., Dixi, Gratias.

In textu scripto tradito: ' 1. Imprimis notandum videtur, allocutionem (nun-
tium) S. Coneilii Vaticani II ad sacerdotes totius mundi, ipsos confortantem,
quam maxime exoptandam esse atque a clero universo magnopere exspectari. I1.
? Haud congruere, quod propositiones incipiant a themate de sacerdotum cum
laicis conversatione, em.mus card., Meyer heri iam aperuit, hodie em.mus Ruf-
fini confirmavit. In merito autem, quod ad textum in lin. 21, dicendum vide-
tur, ¥ fraternam rationiem. 4 deest. 5 esse. ¢ deest. T deest.
§ pag. 17, n. 26, linn, 17-21 ac pag. 17, n. 28, Y fit. 0T, U (pag. 17,
n. 26, lin. 17). 2 (pag. 10, n. 4, linn. 13-14), B deest. ¥ Exemplum
sequens afferam: Vita communis, si in memoriam revocanda sit, praeprimis clero
dioecesano inculcanda est. Nihilominus, ubi — in schemate de pastorali episco-
porum munere — (pag. 17, n. 26), de sacerdotum dioecesanorum inter se con-
fraternitate tractatur, ne verbum quidem fit de vita communi fovenda. Inculca-
tur autem vita communis in praesenti schemate, quod tractare dicitur de clero
quoque non dicecesano, scil. religioso. ¥ deest. % {e. g. pag. 10,
linn. 10-13). " antea. 1 (can. 145). 12 yerba heic adhibita. 2 Jeest.
M seu consultorum. 2 maxime ad ea officia, quae hucusque beneficialia erant,
Ratio est, cum secus propositio n. 11 theoretica remanecat. Insuper, collatis ac
coordinatis cum iis de quibus in schemate de pastorali episcoporum munere,
pag. 17, n. 26, linn, 17-21, addantur vetba quibus sacerdotes moneantur, ne
propria bona ex redditibus officii ecclesiastici otta, thesaurizent, ac ut, si quae
nihilominus remanserint, absque mora valido testamento causis destinent piis.
Ratio est, cum haec Ecclesiae immo Evangelii mens nimis negligatur, magno
quidem saepe cum scandalo.

15 :
Exc.mus P. D. AEMILIUS CEKADA
Episcopus Scopiensis

Venerabiles Fratres,

Commissio de « disciplina cleri et populi christiani », cui officium
incubuit iuxta animadversiones Patrum, anno elapso in aula conciliari
prolatas, recognoscere primigenum textum schematis de clericis, suum
nobis hodie laborem offert redactum et restrictum in 12 punctis novi
schematis, quod de vita et ministerio sacerdotali inscribitur. Novus
textus, quamvis nimis brevis pro materia tam grandis momenti, mihi
placet, cum in eo continentur omnia, quae idonea sunt exprimere su-
blimitatem sacerdotii Christi etusque gravissimum finem una cum me-
diis, quae ad hunc finem nos conducere valent, Attamen, quia in textu
solum adumbrata sunt quaedam elementa, quae maiori praecisione in-
digent, liceat mihi sequentia animadvertere:

Ad nn. 1-3. Quod dictum est de sanctitate sacerdotis, quae est
fundamentum et condicio vitae sacerdotalis iuxta exemplar Christi,
quaeque ab omnibus sacerdotibus prosequenda et assequenda est, optime
est dictum. Sed cur schema inter media ad hanc sanctitatem obtinendam
ne uno verbo mentionem facit exercitiorum spiritualium, quae semper
et schola et palaestra sanctitatis sacerdotalis ab Ecclesia considerata sunt?
Non mihi opportunum videtur in hoc sollemni documento silentio prae-
terire istud medium per excellentiam aptum ad vitam sacerdotalem juxta
normam Evangelii componendam.

Sane, haec media strenue ac diligenter adhibenda erunt, quia san-
ctitati sacerdotali constanti vestigio hodie insidiatur spiritus malus, qui
laicismum vel modernismum redivivum sat aperte redolet. Hic autem
spiritus, proh dolor, in dies crescit et sensim sine sensu penetrat etiam
aciem eorum, qui sancto Dei servitio mancipati sunt. Quid e. g. dicamus
de istis sacerdotibus, qui in materia sexti praecepti iuxta sua placita,
usque modo in doctrina Feclesiae inaudita, reformare conantur prin-
cipia theologiae moralis? Quid cogitemus de pastoribus animarum, qui
fideles suos in confessionali instruere audent peccata voluntariac pollu-
tionis non esse vera peccata sed tantum relaxationem naturae, vitali
substantia oneratae? Nonne est ratio, ut sollicitudine occupemur circa
hos sacerdotes, qui tali via homines Deo approximari somniantur?

Vel quid dicamus de istis sacerdotibus, ceterum — ut dicunt —
piissimis, qui in sanctuarium conati sunt inducere puellas et fuvenes sal-
tantes seu choros ducentes? Fstne haec innovatio divino afflatu exorta?

Quid porro dicam de aliis, qui confessionem auricularem vel saltem
eius integritatem in dubium vocant, seu de nonnullis, qui una cum
quibusdam cultis laicis omnia ecclesiastica praecepta aboleri proponunt?

Nonne haec phaenomena, quamvis hic et nunc per modum exceptio-
nis nobis occurrant, tamen sunt caracteristica signa temporis? « Cum
autem videritis abominationem desolationis, stantem in loco sancto, qui
legit, intellegat... » ...\,

Non vellem, ut dicunt, generalizare. Tamen quaero: numquid talia
ante triginta annos solum in mentem sacerdotis vel culti laici venire
poterant?

Nonne haec facta, etiamsi singula, ad cautionem nos invitant? « fra-
tres, sobrii estote et vigilate, quia adversarius vester diabolus tamquam
leo rugiens circuit, quaerens quem devoret... » ...

Concedatur mihi in contextu huius aliqua dicere etiam de vestimen-
tis vel de vestitu sacerdotis. Certissime, vestimenta sacerdotis directam
relationem non habent ad eius vitae sanctitatem. Tamen, cur in aliqui-
bus terris vel regionibus sacerdotes libentissime vestitu laico utuntur?
Cur omnem occasionem — opportune, importune — quaerunt, ut pel-
lem suam deponant seque petsonis laicis plene conforment? Num vesti-
menta clericorum nihil dicere habent nostris fratribus in mundo, nostris
filiis spiritualibus? Numquid pro nobis nullum tutamen nullumque
praesidium significant?

Haec, quae increpanda putavi, et his similia in Ecclesia Christi et
suaviter et fortiter reprimi debent, nisi velimus, ut processus laicisa-
tionis vitae christianae magis atque magis progrediatur et in hodierno
mundo praeparet vias non reformationis, quam exspectamus, sed apo-
stasiae, quam timemus? Principiis obsta!

Ad nn. 7-12. Paupertas evangelica in schemate omnino apte incul-
catur et optime definitur. Non inconditionate ut effectiva paupertas,
rigida et morosa, sed magis ut honesta sustentatio sacerdotis, qui ad
vitam suo statu dignam et decoram ius habet. Hujusmodi paupertas ab
omnibus sacerdotibus, non tantum eis, qui voto paupertatis obstricti
sunt, observari potest et debet. Qui realem vel effectivam paupertatem
in hac materia inculcare vellent, ne obliviscantur, talem paupertatem
non raro in avaritiam verti. Sunt enim sacerdotes, qui non parce vivunt
sed proximos suos in necessitate positos large iuvant ex eis, quae sibi
supersunt. Sunt ex alia parte sacerdotes, qui realem paupertatem pro se
strictissime observant, sed eodem tempore pecuniam thesaurizant non
quidem ut patrimonium pauperum, quos torvis oculis aspicere solent,
sed ut immeritam haereditatem eorum, maxime propinquorum, dqui



440 ACTA CONC. VATICANI 1I — PERIODUS III

nullam partem in suis laboribus apostolicis habuerunt. « Stulte, hac
nocte animam tuam repetunt a te: quae autem parasti, cuius erunt? » ...>.

Nemo dubitat, hos posteros minus Christo pauperi se conformasse
quam primos,

Cetera, quae schema de aequa remuneratione clericis providenda,
de eorum pensione necnon de massa communi bonorum in singulis
dioecesibus constituenda enuntiat, optima sunt: iustitiam sapiunt, spi-
ritum paupertatis fovent, caritati fraternae favent, ideoque omni consi-
deratione digna sunt. Tdem dicendum est de nova definitione beneficii
ecclesiastici, quod ut tale, ut ens quoddam autonomum, si schemati
fidendum sit, non existet, Abhinc ordo erit inversus: officio enim prin-
ceps locus tribuetur, non autem beneficio. Beneficium in futuro serviet
officio iuxta notum axioma iuridicum: Accessorium sequitur principale.

Attamen omnium novarum rerum, quae per hoc schema inducendae
sunt in vitam Ecclesiae, maxima Jaude digna est nova, amplior et gene-
rosior, conceptio incardinationis vel, rectius dictum, distributio cleti
non tam juxta criterium strictae proprietatis dioecesanae, quam iuxta
necessitates obiectivas Ecclesiae universalis. Si multi uoum corpus si-
mus ...", numquid est aequum et iustum alios fame perire, alios autem
nimia abundantia saturari?

Tam vobis, fratres carissimi, stans ad finem mei sermonis vale dico.
Utinam nos omnes, qui a Christo dicti sumus lux mundi et civitas super
montem posita, in dies magis splendescamus usque ad illuminationem
scientiae claritatis Dei, in facie Christi Tesu ...°. Dixi.

In textu scripto tradito: ' (Mt. 24, 15). 2 (1 Pt. 5, 89). 3 (Le. 12,
20). (1 Cor. 12, 12). 5(2 Cor. 4, 6).

16
Exc.mus P. D. MARCELLUS GONZALES MARTIN

Episcopus Asturicensis

Venerabiles Patres,

... Vellem tantum aliquid innuere quod, si acceptum fuetit, forsitan
fructuosius redderet nostrum schema de sacerdotibus.?

Et in primis, consideratio generalis sit ista. Sicut Concilium Triden-
tinum erexit Seminaria ad formationem clericorum, quorum momen-
tum et utilitas pro Ecclesia nunquam satis perpendentur, ita Concilium
nostrum intendere deberet non tantum normas proferre et desideria

elicere, sed Institutiones erigere ad post-Seminarium pertinentes in
quantum fieri possit. Institutiones — dixerim — quae de vita sacerdo-
tali cutent modo stabili, fixo, ordinato. Variae rationes adduci possunt
quae ostendunt hoc esse necessarium:

1. Quia advenit, ut dicimus, et utinam cito adveniat!, epoca Iai-
catus. Sed quo frequentior et fortior sit actuatio laicorum in Ecclesia,
eo intensior et vividior debet esse capacitatio, semper actualis, cleri-
corum. Quid, licet omnes tanti aestimemus actionem laicatus, quid
laici possunt facere sine sacerdotibus?

2. Ex ipsa conditione psychologica hominis hodierni et etiam cle-
ricorum nostrotum. Quin obliviscamur unquam sanctas leges disciplina-
res, certum est quod potius attendere debemus ad gignendas et reno-
vandas intimas convinctiones in animo eorum qui sese Dei servitio de-
derunt.

Dolendum est quod lamentabiles defectiones quae aliquando acci-
derunt, potuerint vitari, si opportuniores extitissent institutiones in
vita organizata clericorum ad eas praecavendas.

3. Quia, si sinceri sumus, nescio quomodo animus noster tranquil-
lus esse possit cum petimus a sacerdotibus vitam adeo sanctam per
longam seriem annotum, in conditionibus adeo difficilibus, non eis offe-
rentes institutiones aptas ad vires spiritus et mentis reficiendas.

Ideo, in schemate nostro, licet non sit possibile descendere ad nimis
concreta, forsan conveniens sit loqui pressiore et magis impellenti modo
ut porta maneat aperta et animus noster urgeatur ad promovendas in-
stitutiones in favorem vitae sacerdotalis. En sequentia quae reverenter
propono:

A) In n. 2 petitur a sacerdotibus ut vivant iuxta Evangelium
Christi, in paupertate, caritate, castitate,’ oboedientia. Ad hoc facilius
reddendum peto ut dicatur: « Curent episcopi ut associationes ..." pro-
moveantur sub unica auctoritate ipsius episcopi, ad fovendam vitam
petfectionis inter sacerdotes dioecesanos iuxta consilia evangelica, simi-
lia eis iam existentibus in aliquibus dioecesibus ».

B) Ad nn. 5 et 6. Agitur in his numeris de capacitatione in studio
et praxi pastorali continuo perficienda et renovanda. Melius esset forsasn *
si diceretur « Curent conferentiae episcopales vel episcopi alicuius ter-
ritorii, uniti inter se, de instituendis convictoriis sacerdotalibus, at non
immediate postquam ordines sacri suscepti fuerint, sed post aliquos
annos exercitii ministerii ».
Puto convictoria hodie existentia guae sunt quasi continuatio vitae
seminarii paucos fructos afferre.’

Est post aliquos annos, sex, octo, decem, plus minusve, cum sacer-
dotes, experientiam iam habentes et crises diversas passi, egent quam-
plurimum criteria sua, mentem, voluntatem, iterum coram Christo et
conscientia sua recogitare, in ordine ad maiorem habilitationem in mu-
nere suo pastorali exercendo. Desideratur aliquid simile... simile dico,
non aequale’ simile anno tertiae probationis qui in quibusdam Insti-
tutis Religiosis viget, licet duratio non protrahatur per annum ...%.

C) Ad n. 8. De distributione cleri. Necessaria sunt quae dicun-
tur. Sed non sufficiens est dicere « Seminaria internationalia instituan-
tur, etc. ... ». A quibusnam debent institui? Dicatur melius: « Conferen-
tiae nationales episcoporum conveniant inter se ad hoc faciendum et
modo realistico procedant ». Hoc dico quia sunt nationes, hodie adbuc...
adbuc..’ e. g. in Hispania, in quibus singulis annis plus quam wzille
dlumni et forsan duo millia alumnorum nequeunt ingredi in seminaria
vel quia non sunt necessarii in dioecesibus in quibus dantur, vel " ob de-
fectum loci, vel ob defectum auxilii oeconomici. Cur hoc, cum in aliis
nationibus media abundantiora dantur quorum ope hoc vitari posset?

4. Denique. Deest in schemate, aliqua referentia positiva, clara et
concreta ad quamdam quaestionem maximi momenti pro sacerdotibus,
nimitum, eam de praevisione sociali ad subveniendum infirmitatibus, pe-
nuriae oeconomicae, senectuti, etc. De hoc locuti fuerunt iam Pius XIT
et Toannes XXIII. Dicatur etiam: « Curent conferentiae episcopales de
opportuna organizatione nationali et internationali praevisionis socialis in
favorem sacerdotum ».

Haec omnia, aliaque similia, si dicerentur in nostro schemate modo
magis urgente, ne periculum subeant manendi tamquam pura desideria,
multum fuvarent ad vitam sacerdotalem fovendam. Et, ne obliviscamur
hoc, Patres venerabiles, fructus nostri Concilii ex maxima parte pendet
ex sacerdotibus.”” Dixi.

In textu scripto tradito: ' Schema de sacerdotibus, licet breve, multa con-
tinet quae, si in praxim deducantur, magnos fructus afferent Ecclesiae. Praeterea,
quae hic dicuntur arctam unionem habent cum eis quae in schemate de Ecclesia
et in illo de episcoporum munere asserta manent respectu sacerdotum. Ideo com-
plexive sumpta haec omnia offerunt tractationem wvalde completam de sacerdotio et
de sacerdotibus. 2 ditaret magis schema, ni fallor, illudque fructuosius red-
deret. ¥ deest. * vel instituta. 5 deest. ¢ paucos fructus afferre,
et ratio praecipua est quod considerantur quasi continuatio vitae seminarii.
7 deest. ¢ Simul cum hac institutione valde utilia essent alia guae propo-
nuntur; secus, non proportionata erunt necessitatibus exsistentibus, ® deest.
10 deest. 1 deest. 2 deest.

17

Exc.mus P. D. LEONIDAS PROANO VILLALBA
Episcopus Rivibambensis

Venerabiles Patres, dilectissimi Sacerdotes,

Iterum dolendum est quod Concilium nostrum Vaticanum 1T modo
ampliori non egit circa presbyterium, in aliquo constitutionis de Ecclesia
speciali capite, sicuti de episcopis, de religiosis, de laicis rite actum est.

Hac ratione, doctrina theologica de presbyteris disseminata apparet
in multis documentis et presbyterium videtur quasi in dimidia umbra
derelictum. Et nunc adhuc, in schemate de quo agimus, indiscriminatim
et inordinate normae exponuntur circa vitam et ministerium sacerdotum.

Fadem ratione, quamvis peroptimas normas contineat, attamen sche-
ma neque lucem neque vitam habet quae eum informare debent.

In hoc sensu, liceat mihi aliquas generales animadversiones expo-
nere circa hujus schematis structuram.

1. Non solum acceptabile, sed etiam laudabile atque necessarium
est proponere normas et exigentias « communes omnibus qui charactere
sacerdotali ornantur ». Sed ut sensum, et unitatem, et vitalitatem acqui-
rant in practica, primo loco exponendum est in quo consistat vita spiri-
tualis sacerdotum. Nonne agitur in schema de vita et ministerio sacer-
dotali?... De qua vita?... de vita materiali?... de vita sociali?... de vita
culturali?... Etiam. Sed imprimis, de vita spirituali, de qua oriri debet
vita ministerialis et ad quam ordinanda est vita materialis et socialis
et culturalis.

Ergo, primum vitam insufflare, postea normas agendi conficere, de-
bemus. Et schema in hoc sensu restructuretur.'

2. Sed non omnes sacerdotes eumdem genus vitae gerunt. Et inter
eos, sacerdotes cum cura animarum attentionem specialissimam egent
et spectant circa principia et normas vivendi et agendi; quia non ducunt,
sed nec possunt ducere nec debent, vitam monasticam vel quasi mona-
sticam. In mundo sunt, etsi non sint de mundo, et ad servitium anima-
rum, die ac nocte, semper parati esse debent. Sacerdotes cum cura ani-
marum et nosmetipsi episcopi vitam interiorem fortiter, perseveranter,
studiose colere debemus, sine qua activitas, etsi nominetur apostolica,
vacua est et in vacuum evadit, Sed problema maximi momenti est et
difficillimum invenire modum ita vivendi et agendi quod neque vita
noceatur spiritualis neque activitas vere apostolica. Maximum aequili-
brium est necessarium. Quid faciendum ad eum acquirendum? Ubi quid

dicitur in schemate de specifica sacerdotum cum cura animarum spiri-
tualitate?

Quaerenda ergo, et invenienda sunt fundamenta et signa specifica
horum sacerdotum spiritualitatis et ea in hoc schemate apponenda.

Optandum est etiam saltem unum verbum dicere de coetibus sacer-
dotalibus, hispanice « equipos », ut medium aptissimum ad fovendam et
sustentandam vitam spiritualem et alios fructus magni momenti conqui-
rendos.

3. Sub talium fundamentorum luce, normae de quibus agitur magis
lucidae erunt, bene capientur et, ut dicunt, veram viventiam habebunt,
tam relate ad Ecclesiam universalem, quam ad dioecesim propriam et
etus episcopum, etiam ad seipsos sacerdotes et ad fraternitatem inter se,
et ad usum bonorum temporalium, et ad fideles omnes, speciatim laicos,
et ad mundum hodiernum.

Non esset opportunum a Summo Pontifice humiliter postulare quod
tituli mere honorifici deinceps amplius ne concedantur, ut haec causa
invidiarum et divisionum inter sacerdotes tollatur?

4. Tam magni momenti sacerdotes functionem exercent in aedifica-
tione Corporis Christi, quod, sine eorum concursu generoso, intelligenti
et supernaturali, magna pars huius Concilii doctrinae non eveniet ad
applicationem practicam. Dicitur theologorum esse Concilii principia
enucleare; episcoporum eadem principia discutere et, cum Summo Pon-
tifice, approbare, et postea, ad realitatem concretam applicare. Sed epi-
scopi, sine concursu sacerdotum, quid faciemus?... In practica, sacerdotes
erunt vere operarii qui Concilium facient ...

Denique, ut concludam, permittatis mihi, venerabiles Patres, notum
vobis facere gaudium magnum.

In n. 6 schematis, institutio commendatur: « cursuum pastoralium
vel centrorum ad pervestigandum de re catechetica, homiletica, liturgica,
sociologica, etc. ». Notum vobis facio, Patres, CELAM, 1. e., Consilium
Episcopale Americae Latinae, decem servitia constituisse, inter quae In-
stituta catechetica et, ultimo, Institutum Pastoralem « itinerantem »
dictum, ad servitium omnium nationum Americae Latinae excogitatum,
omnium sacerdotum, Religiosarum et laicorum aggiornamentum inten-
dentem, circa scientiam et artem pastoralem secundum doctrinam et spi-
ritum novum Concilii huius.

Institutus Pastoralis primas experientias, magno cum fructu, praeser-
tim in natione Aequatoriana, ubi cursum pastoralem completum dedit,
ad finem duxit. Et compromissum iam habet identicos cursus ad finem
ducere in Peruvia, in Columbia, in Mexico, in America Centrali, in Bo-
livia.

Haec vobis dico, ut nobiscum gaudentibus etiam et vos gaudeatis.
Dixi.

In textu scripto tradito: ' structuretur. ? Quare ergo in schemate nihil

dicttur circa sacerdotum missionem in applicanda Concilii doctrina? 5. Anno
praeterito, cum plausu omnium Patrum, locutum est de nuntio sacerdotibus mit-
tendo, ad stimulandum eos et eorum laborem saepe obscurum, semper sacrifica-
tum, quantoties diversis et multis periculis obnoxium. Adhuc tempus et occa-
sionem propitiam habemus,

18
Exc.mus P. D. ERNESTUS CORRIPIO AHUMADA

Episcopus Tampicensis

Venerabiles Patres et Fratres,

...! De tribus postremis propositionibus agam, quae sub nn. 10, 11
ac 12, quae intime inter se coniunguntur.

Signa temporis hodierni necnon necessitas novorum inceptorum in
vita pastorali exigit modificationem in actuali legislatione relate ad bene-
ficia et officia in Ecclesia. Systema enim subordinans officium beneficio
causa saepe est plurimarum difficultatum inter illos sacerdotes qui parti-
cipant in iuribus, quae concedit beneficium, in ordine oeconomico, sacer-
doti eo fruente. Ex quibus habentur consectaria funesta in ordine cari-
tatis, et nonnumquam vel in spirituali, cum imminuant unionem et con-
cordiam quae existere debent inter providos cooperatores ordinis epi-
scopalis ...%

Nemini latet esse regiones in orbe, ut plurimae dioeceses Americae
Latinae et aliorum locorum, praesertim ubi Gubernium civile non sub-
venit Ecclesiae ministros, in quibus magna disproportio adest inter bene-
ficia paroecialia, improportiones quae creant claras diversitates classium
inter ipsos sacerdotes, quae quidem, proh dolor, non constituuntur in
ordine virtutis aut scientiae sed in ordine reddituum oeconomicorum qui
e beneficiis proveniunt. Invenimus nempe parochos qui difficulter obti-
nent ¢ beneficio quae necessaria sunt ad honestam sustentationem dum
alii copiosis bonis tempotalibus fruuntur.

Certe quidem solutio huius problematis est in vita sacerdotali spi-
titu vere supernaturali peracta, sed saepe vita tali spiritu non imbuitur
a sacerdotibus qui sentiuntur muniti iuribus quae ipsis dant beneficia.

Praeterea prae oculis habendum nobis est quod ad virtutem colen-

dam necessarium est minimum tranquillitatis atque saltem sese sentite
liberum ab anxietatibus oeconomicis in rebus necessariis ad vitam.

Cum solutio huius problematis attinet ad episcopum, opus est ut
iste habeat aliquod medium sufficiens et efficax ad sacerdotum necessitates
subveniendas atque ad urgendos illos sacerdotes, qui emolumenta maiora
necessariis accipiunt, ut cooperentur in bonum dioeceseos. Hoc medium,
meo humili iudicio, est efformatio massae communis bonorum, Utinam
explicite manifestetur quod unum ex praecipuis elementis in tali massa
efformanda sint redditus paroeciarum divitum. Si hoc explicite in legis-
latione Ecclesiae sit, Ordinarius loci habebit medium optimum ad sub-
veniendas necessitates sacerdotum.

Praeterea cum Ecclesiae ministros sint homines, subiectos inftrmitati,
accidentibus et aetati, necesse est ut habeat illas formas protectionis, ad-
sistentiae et securitatis in favorem sacerdotum quae in omnibus institu-
tis civilibus existunt pro eorum membris.

Ecclesia in suo magisterio loquitur circa protectionem hominum in
diversis speciebus laborum praesertim vitae securis sive personalibus
sive familiaribus; et ordinarie in ipsa, inter suos ministros, nihil fit ad
hoc obtinendum,

Ast ut episcopi possimus quid facere in hac re tam momentosa in
favorem nostrorum sacerdotum, necesse est ut frui possimus hac massa
communi bonorum. Quam ob rem proponere audeo ut cum commissio
specialis laboret in revisione Codicis Turis Canonici, clare determinetur et
efformatio massae communis in unaquaque dioecesi et inter eius ele-
menta ut praecipuum enumeret bona paroecialia excedentia summae pe-
cuniae quam episcopus dioecesanus assignet sacerdoti cui commissa sit
paroecia. Concludo:

1. Upum e praecipuis intentis Concilii Vaticani IT est fovere unita-
tem Fcclesiae Christi, hinc in primis curanda est haec unitas in sinu
ipsius Ecclesiae, ita ut semper magis roboretur et caritas augeatur in
ministris Ecclesiae seu in sacerdotibus; ad quod obtinendum non parum
confert abolere disparitates in re oeconomica inter ipsos sacerdotes, quae
suum originem repetunt ab actuali systemate beneficiorum ecclesiasti-
corum,

2. Ecclesia, praeco iustitiae et caritatis socialis, maximi in corde
habere debet ut omnes sacerdotes frui possint iis bonis adsistentiae ac
praevidentiae socialis quibus nostris temporibus instituta civilia suos
laboratores muniuntur.

3. Recte in propositione 12 indicatur medium aptissimum, quod
massa communis bonorum ..* est, ut episcopus posset subvenire solu-



CONGREGATIO GENERALIS CI 447

tioni problematis inaequalitatis oeconomicae sacerdotum ac praebere
iisdem media adsistentiae et praevidentiae socialis.

3. Optandum est ut massa communis constituatur praecipue ex in-
gressibus paroeciarum atque ut episcopus determinet in favorem paro-
chorum aliqguam pecuniae summam adaequatam dignitati ac gravitati
uniuscuiusque paroeciae, Dixi.

In textu scripto fradite: ' Schema de wvita el ministerio sacerdolali conti-
net, in brevitate ad quam ex explicita indicatione commissionis « de Concilii labo-
ribus coordinandis » reductum fuit, ea quae in schemate de sacerdotibus aderant,
et in suis 12 propositionibus nobis offert normas ditissimas ut obtineatur in
sacerdotibus renovatio ita desiderata a Concilio Vaticano II. 2 gcil. inter sa-
cerdotes. ¥ dioecesis,

19

Exc.mus P. D. LAUREANUS CASTAN LACOMA
Episcopus Seguntinus-Guadalajarensis

Venerabiles Patres, dilectissimi Sacerdotes,

In hoc Concilio quod, ut saepe dictum est, finis pastoralis potissi-
mum quaeritur,! magni momenti est schema hoc, de sacerdotum vita et
ministerio. Ideo, quaecumque in illo dicuntur ad cleri sanctitatem ze-
lumque excitandum atque fovendum valde mihi placent.

Moderator: Patres conciliares, enixe rogantur ut stent in suis locis.

Orator: Attamen ego vellem — candide fateor — plura hac de re
dici! Ideo, ut hoc documentum quantum fieri possit petficiatur, unam
praecipue animadversionem, at non parvi, ut credo, momenti commis-
sioni proponere audeo.

In decursu huius schematis diversa proponuntur sacerdotibus media
ad sanctitatem acquirendam et apostolicum ardorem fovendum: medi-
tatio, devotio erga B. Mariam Virginem, etc. Sed media haec pauca et
fere omnia « individualia » sunt — parcite verbo — si ea quae in n. 4
dicuntur excipiamus ...%,

Haec sunt optima, sine dubio, at certo insufficientia; quare oportet
ut in hac re commendentur sacerdotibus media socialia, scil. consocia-
tiones et institutiones’ sacerdotales: consociationes® pro intensiore vita
spirituali fovenda, ...* pro apostolatu ac missionibus stimulandis, ...° pro
ceclesiasticis scientiis colendis, ..." pro eotum sociali securitate curanda,
intra ambitum vitae dioecesanae. Similiter institutiones ...* dioecesanae

tum pro sacerdotibus junioribus, tum pro praxi recessus spiritualis men-
strui ac exercitiorum spiritualium singulis annis, tum pro renovatione in
re pastorali, tum pro sacerdotibus senioribus, aegrotis, aut lapsis.’

Rationes propter quas hae sacerdotales consociationes et institu-
tiones promoveri debent sunt potissimum sequentes:

a) Sacerdotes dioecesani constituunt presbyterium, quod sine
dubio character habet communitarium. Ideo spiritus communitarius fo-
vendus est in clero, tam relate ad propriam sanctitatem adipiscendam
quam relate ad incepta apostolica. Tam vero, hic communitarius spiritus
maxime fovebitur ope harum consociationum et institutionum sacer-
dotalium.

b) Teste loanne XXIII, in dies invalescit in munde hodierno sic
dicta « socialisatio », seu relationum socialium incrementum. Vi huius
socialisationis, homo individuus minus de die in diem valet ante socie-
tatem erga vires aliotum hominum consociatas, maxime si utuntur, uti
nunc passim fit, mediis potentissimis communicationis socialis. Contra
animae et Ecclesiae hostes, qui non raro his potentissimis mediis utuntur,
non plene sufficiunt media individualia, sed magnae utilitatis sunt me-
dia socialia de quibus est sermo.

¢) Tandem, sacerdotes saepissime propter exigentias sui ministe-
rii paroecialis aut missionarii, in maxime ardua solitudine, et materiali
et spirituali, vivere coguntur, quae solitudo non spernendum periculum
pro sua vita spirituali ac apostolica constituit. Iam vero, sacerdotibus
in hac solitudine constitutis, media ac remedia individualia insufficientia
evadunt, unde fit ut mediis etiam socialibus iuvandi sint.

Tam igitur, in nostto schemate fere nihil dicitur de his mediis com-
munitariis, quod etiam contigit in Codice Turis Canonici.

In hac aula conciliari nonnulli Patres venerabiles conquesti sunt de
quibusdam abusibus clericalismi. Circa nostram ..."" quaestionem potius
dicendum esset dari quaedam species « laicalismi ». Etenim, in canoni-
bus ubi de clericis sermo fit, nec unum verbum invenitur de consocia-
tionibus sacerdotalibus ...". E contra, quando de laicis est sermo, plu-
res consociationum formae explicite recognoscuntur, ita ut pro conso-
ciationibus sacerdotalibus ad canones de laicis recurrendum sit.

Nemo est autem qui non videat conditionem, necessitates, circum-
stantiage vitales pro sacerdotibus omnino diversas esse ab iis in quibus
laici versantur. Aliunde, teste experientia, in multis nationibus exur-
gunt diversi motus sacerdotales qui, Spiritu Sancto impellente, ut vide-
tur, Christi ministros excitant ut, viribus coniunctis, altiores sanctitatis
metas sibi assignent et ardua apostolica incepta aggrediantur. Tam vero,
pro his motibus sacerdotalibus nulla in Codice adest canonica via, nullus

in nostro schemate est stitnulus, Num hi sacerdotes bonae et optimae
voluntatis a nobis episcopis in Concilio coadunatis relinquendi sunt sine
consilio et sine via? Nonne si silentium hierarchiae in hac re protra-
hitur timeri potest ut haec optima initia prava deviatione pervertantur?
Nobis episcopis officium adest probandi spiritus, si ex Deo sint, nostro-
rum sacerdotum at etiam spiritus non extinguendi,” et curandi ut sa-
cerdotes nostri in propria dioecesi inveniant omnia media quae pro
ipsorum bono spirituali, culturali ac materiali necessaria sunt.

Ideo, ut his necessitatibus et difhicultatibus et conditionibus, tam
diversis ab fis in quibus laici versantur subveniatur speciales canones
et institutiones condendae sunt ...". Unde, adbaerendo iis quae iam a
duobus episcopis perspecte dicta sunt, cum omni bumilitate petere™
audeo ut in fine n. 4, haec aut similia verba addantur: « Hanc autem
vitam communem episcopi sacerdotibus iunioribus, si opportunum videa-
tur, per aliquot annos praecipere valeant. Curent etiam bono culturali
at spirituali sacerdotum consulere per peculiares conventus ac spiritua-
les secessus pluries in anno celebratos sub moderamine sacerdotum apo-
stolicorum, ita ut saltem his occasionibus sacerdotes qui sponte velint
beneficiis directionis spiritualis ac doctrinalis frui possint. Non negligant
episcopi quotannis sacerdotes coadunare pro praxi exercitiorum spiri-
tualium et pro renovatione in re pastorali. Foveant simul et invigilent
episcopi consociationes sacerdotales, sive pro spitituali vita, etiam usque
ad perfectionis statum fovenda, sive pro apostolatu ac scientia stimu-
landis, sive pro ipsorum sociali securitate curanda, integra tamen ma-
nente in hac re sacerdotum plenissima® libertate. Commissio autem
furi canonico recognoscendo peculiares condat canones in quibus de hac
re fundamentales normae stabiliantur, et bono communi dioecesis ac
episcoporum iuri satis fiat ». Dixi. Gratias.

In textu scripto tradito: ! finem pastoralem potissimum habet. 2 Tn hoc
loco, postquam de caritate ac cooperatione in spiritu fraternitatis sermo factus
est, sacerdotibus vita communis commendatur. 3 deest. * sive. 5 sive.
¢ sive. 7 sive. ¥ quaedam. ? deest. 0 gero. 1 Unicum
corpus sacerdotale a Codice modo explicito acceptatum est Capitulum cathedrale
aut Collegium Canonicorum. De aliis consociationibus pro sacerdotibus siletur.
2 deest. B3 Tn principio n. 4 huius schematis statuitur: « Episcopis bonum
corporale et spirituale cooperatorum suorum pro viribus cordis sit ». Principium
hoc est optimum, certo certius, sed nimis indeterminatum. Omnes autem nos
audivimus quod ex indeterminato nihil sequitur, Unde opportunum videtur hic
pressius determinare consociationes institutiones quae bonum cum materiale tum
spirituale sacerdotum valde fovere possunt. ¥ Ideo cum omni humilitate
proponere. 15 plena,

2

Secretarius generalis: Cum numerus loquentium nondum exhau-
stus sit, suffragatio praedicta pro crastina, iussu moderatorum, differtur
in diem ab ipsis moderatoribus definiendam.

Moderator: Congregatio generalis proxima habebitur crastina die,
hora nona.

Em.mus P. D. Eucentus card. TisSErRANT: Reponatur Sacro-
sanctum Evangelium,



